
Navnîşan

Tembûr yek ji amûrên mûzîkê yên 
pîroz ên olên Yarsan û Kakeyiyan 
e ku bi 72 cureyên awazên muzîkê 
di şahî û boneyên Kakeyiyan de 
tê bikaranîn.
Tembûr an jî Temîre amûreke 
mûzîkê taybet a ola Yarsan e ku 
bi piranî li Kirmaşana Rojhilatê 
Kurdistanê tê bikaranîn, lê li Başûrê 
Kurdistanê Kakeyiyên Helebce û 
Kerkûkê jî bi kartînin û peyrewên 
ola Yarsan di merasîmên olî de wek 
sazek pîroz bi kar tînin. Kakeyiyan 
bi sedan salane, kevneşopiyên xwe 
parastine û yek ji wan kevneşo-
piyan jî ango lêdana tembûrê ji 
nifşekî derbazî nifşekî din kirine 
û parastine ku di roja me ya îro 
de jî berdewame.
Tembûr ji kaseyek darîn, destik û 
sê têlan pêk tê, awazeke wê ya 
balkêş û taybet heye. Kakeyiyan 
dema li vê amûrê dixin, xwedî rew-
şeke derûnî û hestiyar a taybet in 
ku dişibihe hesta lêxistina defê ya 
di nav Misilmanan de.
Kakeyiyên li sînorê parêzgeha 
Helebceyê jî bi taybetî giringiyek 
mezin didin vê amûrê. Her sal di 
bone û merasîman de ji bo mûzîkê 
vê amûrê bikartînin. Ji bo wan weke 
amûrek pîroz e.
Tembûrvanên Kakeyî yên li 
parêzgeha Helebceyê di derbarê 
giringî û cihê tembûrê di ola Yarsan 

û nava Kakeyiyan de ji Rojnews’ê 
re axivîn.
Yek ji tembûrvanên Kakeyî Fernûd 
Îlhamî derbarê mijarê de destnîşan 
kir ku tembûr amûrekê mûzîkê ya 
Yarsaniyane, tenê sazeke li gel 
xwenidna peyvên Yarsaniyan tê 
lêxistin. Fernûd Îlhamî her wiha 
diyar kir ku tembûr amûrek mûzîkê 
ya pîroze, melayên heqanî li ser 
tembûrê muzîk û ahengên taybet 
bi kartînin.
Fernûd Îlhamî wiha axaftina xwe 
berdewam kir: “Ev 22 sal in ez 
li tembûrê dixim. Tembûra niha 
heyî çavkaniya hemû tembûrên 
dine. Em dikarin bêjin gîtar û hemû 
sazên din jî li ser bingehê tembûrê 
hatine çêkirin.
Lêkolînerê di warê olî de Senger 
Henarî derbarê heman mijarê de 
axivî û wiha got: “Tembûr di olên 
Zerdeştî û Mîtanî de amûra muzîkê 
ya herî kevine. Di nava olê Yarsan 
de zêdetirî hezar salane pîroz tê 
dîtin. Tevî ku di nava ola Yarsan 
û Êzidiyan de hatiye bikaranîn jî, 
lê li gel Kakeyiyan pîroz maye û 
heta niha jî pîroz tê dîtin.”
Senger Henarî da zanîn ku di pi-
raniya merasîm û pîrozbahiyên 
Yarsaniyan de amûra Tembûrê tê 
bikaranîn ku bi 72 awaz û mûzîkên 
ciyewaz tê lêxistin.

QELADIZÊ

Gundê Xwaran gundekî gelek xweş 
û geştiyariye. Dikeve li qontara 
çiyayê Mamend a ser bi bajaroka 
Helşo. Li vî gundî her çar demsal 
tê jiyan kirin. Niha li gund rengê 
Payîzê û werîna pelkên zer ên 
daran dîmenek ciwan li pey xwe 

de hiştiye.
Gundê Xwaran a li qontara çiyayê 
Mamend dikeve li bakur rojhilatê 
bajaroka Qeladizê. Di aliyê îdarî de 
girêdayî bajaroka Helşo ya li devera 
Pişder a li nav sinorê parêzgeha 
Silêmaniyê de ye.
Li bakurê gundê Xwaran gundê 
Mamend, li başûr gundê Gird Qez-
wan, li rojhilat gundê Badawe û li 
rojavayê wê jî gundê Dêlo heye.
Gundê Xwaran heta niha jî avaye 
û gelek mal tê de hene. Pirani-
ya şêniyên wê bi karê çandinî û 
sewalvaniyê ve mijûlin.

Di vekirina lûtkeya avhewayê 
COP28 de hişyarî hat dayîn ku 
sala 2023’yan wê bibe sala herî 
germ.
Serokê Rêxistina Meteorolojiyê 
ya Cîhanê (WMO) ya girêdayî 
Neteweyên Yekbûyî (NY) Petteri 
Taalas diyar kir ku gazên serayê 
di asta rekorê de ne û germahiya 
global jî di asta rekorê de ye.
Sekreterê Giştî yê Neteweyên 
Yekbûyî Antonio Guterres xîtabî 
serokên ku ji bo COP28 li Dubai 
kom bûn, kir û diyar kir ku ji ber 
rekorên germahiyê divê “xwîdana 
sar” ji rêberên cîhanê biherike.
Zanyar diyar dikin ku kapasîteya 
sînordarkirina germahiya global 
kêm dibe. Peymana avhewayê ya 
Parîsê armanc kir ku germahiya 
gerdûnî du dereceyan di binê be-
riya pîşesaziyê bimîne. Lêbelê, di 
dawiya sala 2023’an de, germa-
hiya gerdûnî bi qasî 1,4 °C li ser 
vê asta referansê bû.
WMO diyar kir ku dibe ku El 
Nîno germahiya gerdûnî di sala 

2024’an de zêde bike. Ev diyarde 
bi gelemperî bi zêdebûna ger-
mahiya gerdûnî ya sala piştî wê 
re têkildar e. Di rapora pêş de 
hat destnîşankirin ku giraniya sê 
gazên serayê yên sereke di sala 
2022’an de gihîştiye asta rekorê.
Asta CO2 li gorî serdema beriya 
pîşesaziyê ji sedî 50 zêdetir e; ev 
tê wateya ku her çend emîsyon 
bi rengek berbiçav kêm bibe jî, 
“wê salên pêş de germahî zêde 
bibin.”

Ev hemû rekor tevî kêmbûna 
ewlehiya xwarinê û koçberiya 
girseyî, encamên sosyo-aborî yên 
dramatîk wê derxe holê.
Antonio Guterres di peyama dîtbarî 
de got, “Îsal, me dît ku civakên 
li çaraliyê cîhanê ketine ber agir, 
lehî û germahiya zêde.”
Sekreterê Giştî yê Neteweyên 
Yekbûyî Guterres bang li sero-
kan kir ku sotemeniyên fosîl û 
kapasîteya enerjiya dikare bê 
nûkirin sê qat zêde bikin.

NY’ê hişyar kir: Rekorên avhewayê
 têne şikandin

Giringî û pîrozbûna ‘Tembûrê’ 
di nava Kakeyiyên Helebceyê de

Li gundê Xwaran a li qontara çiyayê 
Mamend her çar demsal tên dîtin

Serkeftin bi ramanên 
demokratîk re pêkan e

Idrîs Henan

Sala nû û xwe nuh 
kirin 

Hafiz Ahmet Turhalli

Ev ne terikê ettehiyatê ye:
- Ez ji te bawer nakim; ez ji kirinên 
te bawer nakim; tu ne rast dibêjî. 
(6)
Ez malê xwe nas dikim:
- Ez dizanim ka çi tişt e; baweriya 
min pê nayê.
Geh gul e, geh gulşîlan e:
- Bawerî pê nayê, kengê çi bike 
ne diyar e, carna baş e, carna 
xirab e.
Geh tîr dikel, geh rohn dike:
- Gotinên wî ji hev nagirin; tiştan 
tevlîhev dike; ne yê baweriyê ye.
Gotin xwe li cem nagirin.
-Nizane tiştan veşêre; ne yê 
baweriyê ye.
Guhê min jê nabire:
- Baweriya min pê nayê; bi serê 
min nakeve; aqilê min jê nabire.
Guhê xwe nediyê: 
- Jê bawer neke; derewan dike.

Heçî şeqî va şehîn û weqî:
- Eger hûn ji min bawer nakin em 
biceribînin.
Hem tîr dike hem rohn dike:
- Gotinên wî ji hev nagirin; tiştan 
tevlîhev dike; ne yê baweriyê ye.
Hem digirî, hem dikene:
- Rewşa wî tevlîhev e; du saetên 
wî hev nagirin; carna baş xuya 
dike, carna nebaş.
Hem dinale, hem vedimale:
- Bi heman wateyê.
Her cihê ku diçiyê hêkekê lê dike: 
- Bawerî pê nayê; diçe kû li gorî 
rewşa wir diaxive; gotinên wî yên 
li her derê ji hev nagirin.
Jinikê got; mela, mehra min 
mehkem nebire, ez destpê 
nesekinî me:
- Bila baweriya te pir bi min neyê; 
hesabê xwe li ser min neke.
Ji Quranê kirasek li xwe kir dîsa 

ti kesî jê bawer nekir:
- Baweriya ti kesî pê nayê; çi jî 
bike ti kes jê bawer nake.
Kero nemire heta biharê ezê 
bidim te qîvarê:
- Ez bawer nakim ev kar pêk were; 
ev gotin tên wateya nabe.
Kero nemire qîvar hat:
- Bi heman wateyê.
Kero nemire bihar hat pîrê 
nemire pincar hat:
- Bi heman wateyê.
Kesê leqiyayî hêka teqiyayî:
- Kesê gotinên wî hev nagirin, 
kesê rast û çepê wî ne diyar, kesê 
dudilî, kesê sivik, kesê bêbiryar 
weke hêka teqiyayî bi kêrî tiştekî 
nayê.
Kêl û tixûb jê re nînin:
- Bawerî pê nayê; kengê çi bike 
ne diyar e.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

HEVPEYMANA CIVAKÎ SIBEROJA 
GELÊN HERÊMÊ MISOGER DIKE

Endama Kordînasyona 
Kongira Star Remziya 
Mihemed diyar kir ku 
Hevpeymana Civakî vîna 
gelên Bakur û Rojhilatê 
Sûriyê temsîl dike û got, 
Hevpeymana Civakî wê 
şoreşa 19’ê Tîrmehê bihêztir 
bike û vê şoreşê bi rengekî hîn 
baştir ji cîhanê re bide nasîn.

Ragihandina Hevpeymana 
Civakî di vê qonaxa dîrokî de 
ku tevahiya Sûriyê û bi taybet 
herêma Bakur û Rojhilatê 
Sûriyê tê re derbas dibe, 
gavekî pir girîng bû. Ji ber ku 
kirîza Sûriyê her ku diçe kûrtir 
dibe û çareserî jê re nayê dîtin, 
di vê demê de pêwîstî bi vê 
hevpeymanê hebû. 

Hevpeymana Civakî li 
ser bingeha jiyaneke bi 
rûmet, dadmendî, wekhevî, 
demmokrasî û çareserkirina 
kirîza Sûriyê di 12’ê 
Berfanbara 2023’an de ji 
aliyê Rêveberiya Xweser A 
Herêma Bakur û Rojhilatê 
Sûriyê ve hat erêkirin.R-5

‘Armanca MSD’ê çareseriyeke 
demokrat û siyasî ye’

‘Armanca 
Desteya Aboriyê 

xizmeta gel e’
Hevseroka Desteya Aborî 
ya kantona Cizîrê Hediya 
Elî, diyar kir ku wan di 
sala 2023’an de herî zêde 
projeyên firngehan pêk 
anîn û ji bo peydakirina 
hucdariya civakê gelek 
kar û xebatên girîng dan 
meşandin.R-6

Wê bi sedan Bêrîvan 
ji dayik bibin

Malbatek ji bajarê 
Qamişlo navê Şehîd 
Bêrîvan ku di êrişa 
dewleta Tirk a dagirker 
ya li ser çapxaneya 
Sîmav de şehîd bibû 
li zaroka xwe ya ku 
nû ji dayîk bûye kirin. 
Dayîka Bêrîvana 
biçûk diyar kir ku ew 
ê riya têkoşerên Kurd 
bişopînin.R-2

Mala Jinê  ji pirsgirêk û dozên Jinan re cihê çareseriyê ye

Mala Jinê ya Kantona Qamişlo di sala 2023`an de ji bo xizmeta jin û civakê  
gelek kar û xebat da meşandin. Rêvebera Mala Jin Behiya Mûrad da zanîn 
ku wan di sala 2023`an de ji 1725 dozên jinan ku gihîştine ber destê wan, 
1339 doz çareser kirine.R-2

Sekretêrê PDKS’ê Nesredîn Ibrahîm da zanîn ku armanca 
MSD’ê ya sereke çareserkirina kirîza Sûriyê bi awayekî siyasî û 
demokratîk e. Herwiha Ibrahîm diyar kir ku pêwîstiya beşdarbûna 
jinê di çareseriya siyasî de mercekî sereke ye di serkeftina 
pirosesa guhertinê ye.R-4

Malbatek ji bajarê Qamişlo 
navê Şehîd Bêrîvan ku di êrişa 
dewleta Tirk a dagirker ya li 
ser çapxaneya Sîmav de şehîd 
bibû li zaroka xwe ya ku nû 
ji dayîk bûye kirin. Dayîka 
Bêrîvana biçûk diyar kir ku 
ew ê riya têkoşerên Kurd 
bişopînin.

Di 25`ê Berfenbara 2023`an 
de 27 karkerên jin û mêr li 
Çapxaneya Sîmav a li bajarê 
Qamişlo  wek her roj kar û 
xebatên çapkirina pirtûkan  di-
kirin. Dewleta Tirk a  qirker ku 
li ser xwîna gelê kurd xwe ava 
kiriye, careke din komkujiyeke 
hovane pêk anî û çapxaniya 
Sîmav bombebaran kir. ken û 

gotin bi dengê bombebaranê 
re ji holê rabûn û li ser kaxezên 
spî li şûna hibrê, xwîna pîroz 
rijiya. Di encama bombebaranê 
de Rêveberên çapxaneyê Fer-
han Xelef û Bêrîvan Mihemed, 
herwiha xebatkarên çapxaniyê 
Hisên Ehmed, Riyad Mamo, 
Rênas Hemîd û Ferhan Temê 
şehîd bûn.
Wekî tê zanîn gelê kurd bi şe-
hadeta zarokên xwe serbilide 
û bi sedan zarokên kurd navê 

şehîdên xwe radikin. Nimûneya 
wê jî malbatek ji bajarê Qamişlo 
navê Şehîd Bêrîvan li zaroka 
xwe ya ku ji nû ve ji dayik bûye 
kirin.
Malbata Bêrîvana biçûk derbrê 
êrişên dewleta Tirk a dagirker û 
binavkirina keça xwe li ser navê 
şehîd Bêrîvan ji Rojnameya me 
fre axivîn.
Apê Bêrîvane biçûk Dilgeş 
Ehmed derbarê êrişa dewle-
ta Tirk a dagirkere ya li ser 
çapxaneya Sîmav wiha axivî: 
“Di dema bombebarankirina 
dewleta Tirk a dagirker de ya li 
ser çapxanê, Bêrîvan û hevalên 
wê hatin bala me, dagirkerî bi 
êrişên xwe dilê dayikan û bavan 
dişewitîne, destê dirêjî zarokê 
me bibe em ê wî destî ji qurm 
de rakin. Em ê tu carî nehêlin ku 

dagirkeriya Tirk îradeya kurdan 
bişkîne. Bi dehan têkoşerên me 
şehîd bûn û hatin dîlgirtin, lê 
meşa azadiyê dewam kir.”
Dapîra Bêrîvana biçûk Lema 
Ehmed wiha axivî û got: “Bi 
rastî beriya ku Bêrîvan şehîd 
biBE, me dixwst ku nave zaroka 
me li ser nave min be, lê wek 
tê zanîn ku çapxaneya Sîmav 
hat hedefgirtin ji aliyê dewleta 
tirk a dagirker ve û Bêrîvan di 
çapxanê de hat şehîd xistin, 

ji bo me êşeke pir mizin bû. 
Her wiha Bêrîvan nayê jibîrkirn, 
lewma me navê şehîd Bêrîvan 
li zaroka xwe kir, ji bo ku dij-
min bizanibe be ku bi hezaran 
Bêrîvan wê çêbibin. Her wiha 
kurd tu carî tune nabin, me navê  
Mezlûm, Egîd, Bêrîtan û Viyan li 
dehan zarokên xwe kirin û me 
riya wan şopand. Her wiha em 
ê li bi dehan Bêrîvanan jî ji bû 
azadiya gelê Kurd bidin.”

Di sala 2023’an de hejmarek ji 
hunermendên Kurd ên navdar ku di 
belavkirin û zindîkirina çand û hunera 
Kurd de rol leyîstîn Tahîr Xelîl, Beyto 
Can, Omer Çawşîn, Solaf Şeyda, Hadî 
Mehmûd, Şukir Xeyat, Cîhanbexş 
Hewramî, Dalya Murad û Dênê Bekir 
koça dawî kirin.
Di nava îsal de 9 hunermendên Kurd 
ên navdar ku di belavkirin û zindîkirina 
çand û hunera Kurd de rol leyîstîn 
koça dawî kirin.

Ew hunermend evin:
– Tahîr Xelîl di sala 1956’an de li 
bajarê Bokan a Rojhilatê Kurdistanê 
ji dayîkbûye. Di temenê 15 salî de 
dest bi stran gotinê kiriye û di 26’ê 
Mijdara îsal de di temenê 67 salî de 
li Silêmaniyê koça dawî kir.

– Omer Çawşîn di sala 1942’an de 
li taxa Goyje ya bajarê Silêmaniyê 
ji dayîkbûye. Di sala 1967’an de 
di sala 1967an de dibe endamê 
Koma Lîstikvaniya Silêmaniyê û 
dibe yekemîn lîstikvanê mêr ku rola 
jinekê dileyîze. Di 15’ê Çileya îsal 
de di temenê 81 salî de li bajarê 
Silêmaniyê koça dawî kir.
– Beyto Can di 1’ê Çileya sala 1955’an 
de li Farqîna Amedê ya Bakurê 
Kurdistanê çavê xwe li cîhanê vekir. 
Beyto Can di Darbeya 12’ê Îlonê de 
dikeve zîndanê û bi 15 sal cezayê 
girtîgehê tê cezakirin, piştî 6 sal û 
5 mehan di girtîgehê de dimîne di 
sala 1987’an de tê berdan. Beyto 
Can di 12’ê Îlona îsal de li Stokholmê 
di temenê 68 salî de koça dawî kir.
– Hadî Mehmud di sala 1970’an de 
li taxa Sabunkeranî ya Silêmaniyê ji 
dayîk dibe û di 30’ê Nîsana îsal de 

di temenê 53 salî de koça dawî kir.
– Dalya Murad di sala 1975’an de 
li bajarê Silêmaniyê ji dayîk dibe û 
di sala 1996’an de beşa şêwekarî 
ya Peymangeha Hunerên Ciwane-
kan temam dike. Di sala 1999’an de 
pêşengeha xwe ya yekemîn li Hola 
Muzexaneya Silêmaniyê pêşkêş 
dike. Di 31’ê Cotmeha îsal de ji ber 
nexweşiya penceşêrê koça dawî kir.
– Cîhanbexş Hewramî di sala 1936’an 
de li Newsud a Rojhilatê Kurdistanê 
jidayîk dibe û di 3’ê Mijdarê de di 

temenê 87 salî de koça dawî kir.
– Solav Şeyda di sala 1986’an de li 
bajarê Silêmaniyê ji dayîkbûye. Di 
sala 1994’an de dest bi karê hunerî 
dike. Solav Şeyda di 17’ê Tîrmehê 
de di temenê 37 salî de ji ber nexwe-
şiya penceşêrê li bajarê Silêmaniyê 
koça dawî kir.
– Şukir Xeyat di sala 1940’an de li 
gundê Qelxanluw ya navçeya Dawê 
ya li Germiyan ji dayîkbûye. Navê wî 
Şukir Mihemed Qadire. Ji ber pîşeyê 
wî wek Şukir Xeyat (kesê cilan didirûn) 
tê nasîn. Şukir Xeyat di şeva 18’ê 
Tebaxa îsal de di temenê 83 salî de 
li Hewlêrê koça dawî dike.
– Dênê Bekir di sala 1976’an de li 
Silêmaniyê ji dayîkbûye û wek aktor 
di gelek berhemên hunerî de cih gir-
tiye. Her wiha Rêveberê Sînemaya 
Silêmaniyê bû. Di 10’ê Gulanê de 
di temenê 47 salî de koça dawî kir.

Bêguman di çarçoveya bernameyên 
fuarê de gelek bernameyên hêja yên 
li ser mijarên cihêreng; weku ziman 
û wêje, ziman bişaftin û xwebişaftin, 
ziman û çapemenî, ziman, çand û 
hûner, ziman û weşangerî, berî ha-
tina polîtîkayên kayyum-khkê û piştî 
hatina van polîtîkayên wan rewşa 
zimanê kurdî hatin lidarxistin. Di 
van bernameyan de rewşa ziman 
û wêjeya kurdî jî ji gelek hêlan ve 
hat nîqaş kirin. Li gor nîqaşên ku 
di van bernameyan de hatin kirin, 
ziman her çiqas di weşangeriyê de 
bi pêş ketibe jî, lê mixabin di axaftin 
û bikaranîna zimanê kurdî ya rojane 
de li gor salên 2014-2015 û 2016an 
gelekî bi paş ketiye. Bêguman gelek 
sedemên xwe hene. Lewra berî hatina 
polîtîkayên kayyuman-khkê yên xespî, 
bi sedan sazî û dezgehên ku xwerû 
li ser ziman, wêje, çand û hûnera 
kurdî dixebitîn hebûn. Weku sîwana 
hemû saziyên kurdî ji aliyê TZPKurdî 
ve bênavber xebatên hişmendiya 
zimanê kurdî, hîndekarî, perwerde-
hiya ziman û gihandina mamosteyên 
ziman di gelek astan de dihatin kirin. 
Herwiha navê gund, bajar, tax, cîh û 
waran tev bi kurdî li wan hatibû kirin. 
Ji malên perwerdehiyê, dibistanên 
azad, krêşên zarokan û heta malên 
şêwirmendiyên jinan ku di bin banê 
şaredariya de hatibûn vekirin tev ji 
aliyên TZPKurdî ve dihatin perwerde 
kirin. Perwerdehiya ku bi çar astan 
dihate kirin, salê bi hezaran xwende-
van mezûn (kita) dikirin. Dîsa di alîyê 
çalakiyan de salê bi sedan çalakî, 
meş û mitîngên ji bo bilind kirina 
hişmendî û pêşxistina zimanê kurdî 
dihatin lidarxistin û di gelek astan 
de meteryalên dersên perwerdehiyê 
dihatin amade kirin. Ev ji bo pêşxistin 
û pêşdebirina zimanê kurdî bi tena 

serê xwe şoreşeke mezin bû. Hêjayê 
gotinê ye ev xebatên Tevgera Ziman 
û Perwerdehiya Kurdî (TZPKurdî) di 
asteke bilind de dihate kirin. Ji ber vê 
yekê dewleta tirkîyeyê neçar ma ku di 
derbarê zimanê kurdî de gaveke ber-
biçav biavêje. Ne bi awayeke zagonî, 
bi awayeke korsanî be jî beşên ziman 
û wêjeya kurdî ya bi navê kurdeolojî 
hatin vekirin, her wiha kurdî bû der-
sa bijarte, li dadgehan parastina bi 
zimanê kurdî dest pê kir, tr6-trkurdî 
dest bi weşana kurdî kirin û hwd. 
Bêguman ev di encama berxwedan û 
têkoşîna gelê kurd a ku bi salane di-
dome de hat bi destxistin. Ev xebatên 
dewletê yên li ser ziman û wêjeya 
kurdî ji aliye naverok û pêşxistina 
polîtîkayên ziman û perwerdehiyê 
ve ne li gor xwesteka gelê kurd be 
jî, naveroka wê vala û pûç be jî hê 
didome. Rejîma tirkîyê ji aliyekî ve 
van xebatan dike û ji aliyê din ve jî li 
ser zimanê kurdî polîtîkayên bişaftinê 
dide meşandin û ziman qedexe dike. 
Ev dirûtî û rûreşiya rejîmê ye û navê 
vê tecrîda li ser ziman e.
Lewra bi hatina polîtîkayên kayyum 
û KHKê ve bi navê Kurdî-Derê tenê 
100 komeleyên ziman û perwerdehiya 
kurdî, sê enstîtuyên ziman û wêjeya 
kurdî, akademiya Ehmedê Xanî, 43 
malên perwerdehiyê (Malper), ji bistî 

zêdetir dibistanên azad, ji sedî zêdetir 
kreşên zarokan, 43 saziyên pişteva-
niya jinan ku xebatên xwe bi zimanê 
kurdî û pirzimaniyê dikirin hatin girtin. 
Yekser girtina van saziyan komkujiya 
li ser ziman û çanda kurdî bû. Ev 
jî tê wateya jenosita li ser ziman û 
çanda kurdî. Bi girtina van saziyan re 
ji gelek hêlan ve polîtîkayên qedexe 
kirina ziman, çand û hûnera kurdî bi 
pêş ket. Dewletê xwest taybet li ser 
Kurdistanê polîtîkayên şerê taybet a 
bişaftin û xwebişaftinê bide meşan-
din. Jinên ciwan û bi giştî ciwanên 
kurdan bi rêya hişbirê, fuhuş û hwd.  
Ji ziman, çand, huner û nirxên xwe 
yên netewî bidin dûr xistin. Anku ji 
bo ku bikaribin hemû beşên civaka 
kurdan bikin binê hakimyeta xwe 
zimanê kurdî tecrîd kirin û gelek 
xebatên hûnera kurdî asteng û qe-
dexe kirin. Di serî de berxwedêrên 
zindanan û gelek mirovên ku kurdî 
diaxivin hatin ceza kirin. Mixabin ev 
jî bi xwe re xwebişaftin anî. Êdî rewş 
ji asta politîkayên bişaftinê derketiye 
û asta xwebişaftinê bi pêş ketiye. 
Em hemû baş dizanin ku xwebişaf-
tin xetereya herî mezin e. Heta ev 
li pêşiya çareserkirina doza kurdan 
astengîya sereke ye. Lewra Rêberê 
Modernîteya Demokratîk Rêber Apo 
li ser mijara ziman, wate û girîngiya 
ziman hem di parêznameyên xwe de 
û hem jî di axaftina xwe ya berî sê 
salan bi malbat û parêzerên xwe re 
kiribû anîbû ziman û rexneya herî tûj 
li partî, sazîyên kurdan û malbatan 
kiribû û gotibû; “şermeke mezine 
ku malbatên kurd di malên xwe de 
bi zarokên xwe re kurdî naaxifin û 
zarokan hînê zimanê kurdî nakin”. 
Em hemû baş dizanin ku li ser xaka 
Kurdistanê bi hezar salan zêdetire ku  
polîtîkayên şerê taybet ên dewletên 
dagirker di gelek hêlan de hatine ki-
rin û îro jî ev polîtîkayên şerê taybet 

didome. Ev rastiyeke ya polîtîkayên 
dewletan e. Lê em hemû jî baş dizanin 
ku li ser xaka Kurdistanê di her dem 
û dewranan de çanda berxwedanê jî 
bi pêş ketiye, neteweya kurdan hatiye 
parastin. Jinên kurd û gelê Kurdistanê 
her tim li dijî dagirkeriyê, li dijî pişaftina 
ziman, çand-hûnerê û ji bo jîyaneke 
azad li ber xwe dane hebûna xwe 
parastine. Hêjayê gotinêye ku saya 
vê çanda berxwedaniyê ye ku ziman, 
çand û hûnera kurdî heta îro hatiye. 
Bêguman ev di encama berdêlên 
mezin de hatine pêşxistin- pêşdebirin 
û parastin. Bi vê mebestê kampan-
ya me ya TJAyê ya bi şiara “Bi Jin 
Jîyan Azadî’yê ber bi Azadîyê ve” 
jî ji xalên wê ya herî sereke li dijî 
polîtîkayên dewletê ya şerê taybet û li 
dijî polîtîkayên pişaftin û xwepişaftinê 
dayîna têkoşîneke bêhempaye û ev 
têkoşîn di asta herî bilind de jî dido-
me. Herwiha îro jî ji bo Azadîya fizîkî 
ya Rêberê Modernîteya Demokratîk 
Abulddah Ocalan û ji bo zimanê kurdî 
wê bibe zimanê fermî yê perwerdehiyê 
ji bona hezaran girtiyên azadîyê yên 
ku di gireva birçîbûnê de ne. Herwiha 
bi heman mebestê bi pêşengiya tev-
gera me TJA, Dayîkên Aştîyê û saziyên 
kurdan de li seranserê Kurdistanê 
û Tirkîyê jî Nobetên Edaletê dane 
dest pê kirin û di nava berxweda-
neke bêhempa de ne. Bêguman 
di vê pêvajoya berxwedêr de di 
heman demê de jî ji bo pêşxistin û 
pêşdebirina ziman û parastina ziman 
jî fersendeke mezin e. Em bi ruhê vê 
berxwedariya têk birina tarîtîyê û bi 
baweriya azadiya roj û ronahiyê dike-
vin saleke nû. Em sala nû ya 2024an 
di serî li hemû jinên berxwedêr û 
hemû mirovahiyê pîroz dikin û em 
hêvîdar in ku ev sal bibe sala azadiya 
vîn û rojê û bibe sala azadiya hemû 
mirovahiyê.

Destpêka şoreşa Rojava, bi arman-
ca rizgariya jinê ji bendên koletiyê 
Mala Jinê hat vekirin. Herwiha ev 
sazî giringî da mefê jinê û hewl 
da ku mafê wê ji kevneşopiyên 
civakê yên paşverû û hişmendi-
ya nijadperest, biparêze. Jixwe ji 
avakirina wê hete roja îro gelek 
doz û pirsgirêk bi rengekî asayî 
hatine çareserkirin. Her wiha di 
avakirina têkiliyên civakî de jî rolek 
baş lîstiye û bûye bingehê avaki-
rina civakeke demokratîk.

Yekemîn Mala Jin li Qamişlo 
hat vekirin

Di sala 2011`an de yekemîn mala 
jinan li bajarê Qamişlo hat vekirin, 
herwiha piştî wê  malên jin li bajar 
û bajarokên mezin yên  yên wek 
Amûdê, Tirbespiyê, Çilaxa, Dêrik, 
Til Hemîs, Til Koçer, Til Birak, Girkê 
Legê û hwd... hatin vekirin.
Di Mala Jinê de beşa Rêveberiyê, 
Komîteya Lihevanînê û Arşîvê heye. 
Her wiha Komîteya Lihevanînê ji 3 
jinan pêk tê ku li ser pirsgirêkên 
jinê û malbatî yên ku tên ber destê 
wan disekinin. Di heman demê 
de ev jin di van dozan de zana 
û xwedî tecrûbe ne. Ji bo wê jî 
pirsgirêk û êşên ku bi jinan re der-
bas dibin rojane diçin Mala Jinê. Ji 
bo çareserkirina van pirsgirêkan 
Mala Jinê gelek kar û xebat dane 
meşandin, taybet îsal di nava kar 
de bi gelek zehmetiyan rû bi rû 
mayin e.

Mala Jin ji doz û pirsgirêkên 
jinan re cihê çareseriyê ye

Pirsgirêk Ji her alî û ji her cureyê 
jiyanê ve pirsgirêk tên gel mala 
jinê. Dozên jinan yên ku tên mala 
jin wiha ne: Pirsgirêkên jin û mêr 
yên malbatî, zewicandina temen 
biçûk, revandina jinê, xiyaneta 
zewacê, zewaca ser jinekê re, 
şideta li ser jinê û bêparbûna jinê 
ji mîrasê malbatê hene.
Dema ku jin doza xwe radestî 
mala jin dike, mala jinê her du milê 
dozê vedixwînin da ku pirsgirêk û 
gotinên wan piştrast bikin. Piştre 
ji bo niqaşakirina pirsgirêkê, her 
du milan bi hazirbûna Komîteya 
Lihevanînê, tînin gel hev û nîqaşê 
bi wan re dikin. Herwiha hewl didin 
ku pirsgirêk bi rengekî edelat ji bo 
her du aliyan were çareserkirin.

Xebatên perwerdeyê yên 
Mala Jinê

Dîsa Mala Jin di vê salê de di nava 
kar û xebatên xwe de gelek per-
wede dan. Lewra tiştê herî girîng û 
pêwîst di jiyana mirov de perwerde 
ye, hem perwerdeya jinan hem ya 
civakê. Ji ber ku bi perwerdekirina 
civakê jin jî digihêje mafê xwe. Ji 
bo wê jî mala jin li gelek akademî 
û saziyên rêxistinê, herwiha li nava 
tax û komînan perwerde dane. 
Herwiha her ku pirsgirêkekê jî 
çareser dikin, wê dikin mijara 
perwerdeyê. Ji bilî perwerdeyan 
jî gelek pêngav ji bo jinê hatin 
destpêkirin, bi taybetî pêngava 
têkoşîna li dijî tundiya li ser jinê 

her sal tê lidarxistin.
Derbarê kar û xebata mala jin ya 
sala 2023`an de û dozên ku ji wan 
re hatin, Rêvebera Mala Jin ya 
Kantona Qamişlo Behiya Mûrad 
ji rojnemeya me re axivî. 
Bahiya murad diyar kir ku di 
destpêka damezrandinê Mala 
Jin de, jin kêm dihatin û şerm 
dikirin pirsgirêka xwe ji wan re 
parve bikin, lê niha bi sedan jin 
tên gel wan û doza mafê xwe dikin 
û wiha got: “Ev 5 hezar sal in li 
ser jinê şidet tê kirin. Di her alî 
de zor li jinê tê kirin. Sedema wê 
jî hin caran ji bêdengiya jinê ye. 
Gelek jin ji bo zarokên xwe neçar 
dibin li hemberî zora li ser xwe 
bêdeng dimînin. Zilam jî ji bo xwe 
derfeteke bi karaninê dibîne. Ev 
tev li pêşiya jinê dibin asteng û 
nahêlin bi xweşî bijî û li ber xwe 
bide. Lê piştî ku şoreşa jinê hat 
lidarxistin û gelek sazî û navendên 
girêdayî wê hatin vekirin êdî jin 
dikare bi rehetî mafê xwe bi dest 
bixe. Herwiha piştî avakirina Mala 
Jin û çareserkirina gelek doz ji 
aliyê wê ve, êdî jin li dijî tundî û 
neheqiyê bêdeng nemînin. Her 
jina ku zorî û neheqî lê tê kirin 
yekser berê xwe dide me û doza 
mafê xwe dike.”

‘Em bi hêvîne sala 2024’an 
bibe sala azadiya jinê’

Behiya di dawiya axaftina xwe de 
wiha got: “Piraniya dozên ku di sala 
borî de ji me re hatin, yên revan-
dina keçên biçûk ji malên wan û 
nakokiyên navbera jin û mêr bûn. 
Ev pirsgirêk jî tev ji ber hişmendi-
ya civakê ya paşverû û zihniyeta 
zilamê desthilatdar e. Em bi hêvîne 
di vê sala nû de tevayî pirsgirêkên 
nehatin çareserkirin, em bikaribin 
çareser bikin û nakokiyên bi jinan 
re derbas bikin û kêm bibin. Her 
wiha sala 2024’an de tundî û şi-
deta li ser jinê jî bi dawî bibe. Wek 
Mala Jin bikarin ji van pirsgirêkan 
re cihê çareseriyê bin û mafê jinê 
biparêzin.”
 
Semîner û çalakiyên ku di sala 

2023`an de hatine pêkanîn

-Li ser zagonên jin 871 semîner 
hatin dayin.
-Li ser zagonên malbatî, pirjinî, 
zewaca temen biçûk, şerê gelê 
şoreşgerî, jiyana hevbeş, westan-
dina pisqilojî û fîzîkî 2 hezar û 608 
semîner ji jin û mêran re hatin dayin.
- Li ser şehîd Zîlan, Brîtan, Viyan 
Soran, penceşêra singê, nexweşiya 
Şekir û şerê taybet 293 semîner 
hat dayin, hezar û 608 jin û mêr 
beûdar bûn.
-Di piraniya perwerdeyên jinan 
pirtûkên Rêber Abdullah Ocalan 
hatin xewndin, pirtûka Em çawa 
bijîn, şerê gelê şoreşgerî û pirtûka 
netewa demokiratîk.
-Bi boneya rojbûna Rêber Apo 

pirtûkên Rêber Abdullah Ocalan 
li kesayetiyên welat parêz û rêheval 
hatin belavkirin.
-Tevlî konên rûniştinê yên îsal tên 
vedan bûn û şeva xwe di bin wan 
de derbas kirin.
-Hezar û 890 mal hatin ziyaretkirin û 
rewşa heyî, rewşa siyasî, zewacê te-
men biçûk, zagonên malbatê û li ser 
zarokên biçûk hatin nîqaşkirin, her 
wiha serdana nexweş û malbatên 
şehîdan hat kirin.
-Bi boneya rojbûna Rêber Apo dar 
hatin çandin û baxçe hatin vekirin.

Serjimariya pirsgirêkên 
2023`an û çareseriya wan

-Nakokiyên navbera jin û mêr: 874 
doz, Yên hatîn çareserkirin 697’in.
-Nakokiyên malbatî: 145 doz, Yên 
hatîn çareserkirin 135’in.
-Nakokiyên Giştî: 188 doz, Yên 
hatîn çareserkirin 174’in.
-Mîras: 19 doz, Yên hatîn çareser-
kirin 11’in.
-Deyin: 17 doz, yên hatin çareser-
kirin 15`in.
-Pir zewacî: 77 doz, Yên hatîn ça-
reserkirin 24’in.
-Zewicandina zarokan: 60 doz, yên 
hatin çareserkirin 55`in.
-Xiyanete hevjînî: 8 doz, Yên hatîn 
çareserkirin 5’in.
-Şidet û lêdan: 51 doz, Yên hatîn 
çareserkirin 27’in.
-Rev: 61 doz, Yên hatîn çareser-
kirin 48’in.
-Daxwaza maf: 110 doz, yên ku 
hatin çareserkirin 80`ê ne.
-Hijmara giştî 1725, yên ku hatin 
çareserkirin 1339`in. 

Birûc Resûl / Qamişlo

Mala Jinê  ji pirsgirêk û dozên Jinan 
re cihê çareseriyê ye

Mala Jinê ya Kantona Qamişlo di sala 2023`an de ji bo xizmeta jin û civakê  gelek kar û xebat da meşandin. Rêvebera Mala Jin 
Behiya Mûrad da zanîn ku wan di sala 2023`an de ji 1725 dozên jinan ku gihîştine ber destê wan, 1339 doz çareser kirine.

Tecrîda li ser Zimanê Kurdî

Di sala 2023’an de 9 hunermendên Kurd ên navdar 
koça dawî kirin

Wê bi sedan Bêrîvan ji dayik bibin

Piştî demeke dirêj şûn de îsal fuara pirtûkan li Amedê hat li dar xistin û ev neh roj in berdewam dike. 
Hêjayê gotinêye ku îsal ji her carê zêdetir weşanxaneyên kurdî yên ku xwerû bi kurdî weşangeriyê 
dikin cih girtine. Ev ji bo pêşxistin û pêşdebirina ziman, wêje û weşangeriya kurdî cihê şanazîyê ye.

Laha EhmedDilgeş Ehmed

Rêzanê 
Batûyî 
1978-…

Sîpan Şînda
Heylo Mîroooo, Mîro bihare, bihara vê 
berîyê
Sosin û beybînan heşîn dikir li ber kêlega vê 
tehlîyê
Malxwê banî dikir kevanîyê
De tu wê dagire çeltê hejarîyê
De em ê derbas bibin bi kelek û gemiya 
Cirehîyê
Em ê biçin serdana Mîrê Kurmancîyê
De belgî bide me pezek ya doşanîyê
Heyla li te jarê, weyla li min jarê
Qeda û bela bikeve li halê feqîrîyê
De wele dinya û alemê girtiye dostik û yarê
Derheqê min û bejniga bilind de li Cizîra 
Botan de biye hewarê
Warê evînê ye Botan. Warê mêrxas û merde 
mêraye, warê egîd û pêlewana ye, warê Mîr 
û Bega ye, warê keç û xortên serhildêr e, 
warê şer û cengê ye. Lê di heman demê de 
warê huner û hunermandan, hosta û sinet-
karan, nivîskar û helbestvana ye. Ji we re 
navê kîjan mêrxas û hunermendî bêjim û yê 
kîjgî nebêjim! Seîd Begê ku li hemberî zilma 
Osmaniyan serî hildayî, Bedirxan Begê ku 
Kurdistan hemî kirî yek, Elo Dîno yê dil 
pola, Celadetê têr nenivîsî, Osmanê Elo yê 
merdemêr, Mihemed Arifê dilevîndar, Seîd 
Axayê deng bilind…. Ez binivîsim wê ev 
quncik tijî bibî û wê têrê jî neke. Lê ka em 
bêne li ser dengbêjê xwe yê deng xweş, deng 
nerm, dilnizm, nevs kiçik, keyfîn û henekker 
Rêzanê Batûyî. 
Rêzanê Batûyî di sala 1978 an de li Çemê 
Karê, li zozanên Herekolê tê li ser dinyayê. 
Zarokatîya wî di koçerîyê de derbas dibe. Ew 
jî weke gelek dengbêjan hêj di ciwanîya xwe 
de dest bi stranbêjîyê dike. Lê ew di destpêkê 
de dibe dengbêjê xwe. Ango ew hema ji 
xwe re distirê. Heta demekî dirêj ew vê 
dengbêjîya xwe ji xwe re dihilîne. Heta sala 
2009an li Cizîrê li Navenda Çand û Hunerê 
ya Mem û Zînê de dest bi dengbêjiyê dike, 
hema bêje tu kesê ew nasnedikir. Piştî wî 
li Navenda Çand û Hunerê ya Mem û Zînê 
dest bi dengbêjîyê kirî, ew hate naskirin. Ew 
dibêje min herî zêde ji dengê dengbêjê nemir 
Cemalê Mihê hez dikir û min guhdariya wî 
dikir. Paşê ji Xelîl Xemgîn. Dibêje min stran 
û lawikên Cemalê Mihê hemî herf bi herf 
ji ber kiribûn. Herweha yên Xelîl Xemgîn 
jî. Ewan çawa digotin min jî eyn teqlîdê 
wan dikir weke wan digot û min dengê xwe 
dişiband yê wan. Ew di sala 2013an de klîba 
xwe ya ewil ya bi navê Mîro Bihare çêdike. 
Ew klîb li Cizîra Botan li Birca Belek de tê 
çêkirin. Piştî wê ew tevlî gelek bernameyan 
dibe. Çi li Cizîrê çi li bajarên weke Amedê, 
Wanê, Stembolê tevîl gelek bername û 
festîvalan dibe. Bi gelek dengbêjên weke 
Cemalê Mihê, Salihê Şirnexî, Silêmanê Sofî, 
Evdirehmanê Olê, Hecî Ehmedê Şilyanî 
û hwd re di bernaman de stran gotine. Ew 
dibêje bandora dengê Salihê Şirnexî û Îsivê 
Evdirehman gelekî li ser min heye. Her çend 
ew ji ciwanîya xwe ve stranan dibêje jî, lê 
ew neçûye li çi kûçke û dîwanxanan de stran 
negotine, ji xeynî li bernameyên mîhrîcanan 
û yên li navenda çanda Mem û Zînê. 
Rêzan, dema distirê bi keyf û işq dibêje. Bi 
taybetî dema ew bêlîtan dibêje zewqê dide 
hevalên xwe û guhdêran jî. Bi taybetî jî 
bêlîta Şamîranê ku wî û Evdirehmanê Olê 
bi hev re gotine, weke senfonîyekê ye û 
hingî mirov guhdarî dike mirov jê têr nabe. 
Ewî gelek stranên gelerî tomar kirine. Lê wî 
hetanî niha jî çi band û CD dernexistine. Her 
çend dengekî wî yê gelek xweş û az heye û 
ew gelek cureyên stranan weke bêlîte, hey-
ranok, payîzok, serêlî, lawik, stranên şeran û 
hwd dibêje jî, lê ew dibêje heta heft bavan jî 
di malbata min de çi dengbêj nînin. Rêzanî 
ji bo debara xwe bike demekî dirêj ajokarî 
kiriye. Di sala 2014’an de weke endamê 
Meclîsa Bajêrvanîya Cizîrê tê hilbijartin, 
lê piştî qeyûmî wî ji wir dûrdixin. Di sala 
2019’an de li ser navê Cizîrê dibe endamê 
Meclîsa Giştî ya Bajarê Şirnexê, lê dîsa wî 
ji ser peywirê dûr dixin. Ew niha jî li gundê 
Cizîrê Ernebatê dijî û babê 7 zaroka ye. Jîyê 
te dirêj û dengê te her tim bilind û li ser dinê 
be hozanê dengxweş û kiçikmirov Rêzanê 
Batûyî.

Têkildarî êrişên dewleta Tirk a da-
girker ên li ser Bakur û Rojhilatê 
Sûriyeyê serokê Partiya Nûjen û 
Demokratîk a Sûriyeyê û muxalifê 
sûriyeyî Fîras Qesas girêdayî êrişên 
dewleta tirk û armanca êrişan di-
yar kir ku armanca dewleta Tirk ji 
êrişan têkbirina projeya demokratîk 
û xirabkirina jiyana civaka wê 
ye û got: “ Serketina tecrûbeya 
Rêveberiya Xweser derbeyek li 
hemberî nirxê navnedî û îdeolojîk 
ê rejîma Tirk e, her wiha helwesta 
rejîma Tirk a li hember Abdullah 
Ocalan lawaz dike û rêyî wî yê 
lawaz aşkera dike.”
Qesas da zanîn ku dewleta Tirk 
binesaziyê dike armanc da ku 
di aliyê xizmetguzarî û aborî de 
zerarê bighîne xelekê û nehêle 
geşkirineke li herêmê pêk were.

’Hevpeymana civakî ezmûnek 
e mîna wê li Rojhilata navîn 

pêk nehatiye’

Fîras Qesas bal kişand ku êrişên 
dewleta Tirk ên hemwextî erêkirina 
Peymana Civakî hatin kirin xwedî 
gelekî nîşaneyan e û wiha pê de 

çû: “Ev êriş hêrs û bêçarebûna 
dewleta Tirk li hemberî pêşketina 
ezmûnên di rêya pêkanîna civaka 
demokratîk de nîşan dide. Dew-
leta Tirk bi van êrişan dixwaze 
nameya bighîne pêkhateyên ci-
vaka Rêveberiya Xweser ku dê 
wan bixe rewşeke bê hêviyê. Ev 
armanc dê tu carî bi ser nekeve.”
Qesas erêkirina Hevpeyama Civakî 
ji aliyê tevahî beşên civakî û siyasî 
yên li Bakur û Rojhilatê Sûriyeyê 
bi ’Serketineke şênber û girîng û 
gaveke pêwîst di rêya pêkanîna 
armancên avakirina civakeke 

komînal û demokratîk de” nirxand. 
Qesas da zanîn ku di civakên Roj-
hilata Navîn de mîna vê ezmûnê 
pêk nehatiye.

‘Civaka navneteweyî girîngiyê 
dide berjewendî û hesaban’

Qesas bal kişand ser helwesta civa-
ka navneteweyî ya li hember êrişên 
dewleta Tirk û wiha got: “Helwest 
nagihêje asta rêzgirtina li hemberî 
rêgez û qanûnên navneteweyî. Hel-
westa civaka navneteweyî sar e û 
helwesta bêxemiyê ye.  Em hemû 
dizanin ku hêzên navneteweyî 
zêdetir elaqeyê didin navendên 
hêz, hesab û berjewendiyan. Dema 
rewşek li dijî rêgezan bin, mixabin 
hêzên navneteweyî berjewendiyên 
xwe esas digirin û rêgez, an qanûn 
an jî pîvanên girêdayî çanda mafên 
mirovan û nirxên gerdûnî binpê 
dikin.”
Herweha girêdayî heman mijarê 
ji parêzeran banga bidawîkirina 
êrişan hate kirin. Parêzeran diyar 
kir ku dewleta Tirk a dagirker li 
Bakur û Rojhilatê Sûriyeyê sûcên 
dijmirovî dike û hirmeta olan binpê 

dike.
Endamê Yekitiya Parêzeran a 
Kantona Reqayê û endamê Mec-
lisa Giştî ya Rêveberiya Xweser 
Xalid El Hesen êrişên dewleta 
Tirk a dagirker ên li ser Bakur û 
Rojhilatê Sûriyeyê şermezar kirin 
û got: “Dewleta Tirk a dagirker li 
gel hedefkirina binesazî, jêderên 
enerjî û dibistanan, birayên me 
yên Xiristiyan di roja cejna Neolê 
de dike hedef. Ev êriş binpêkirina 
hurmeta olan e.”
Xalid El Hesen bang li tevahî 
rêxistinên hiqûqî û navneteweyî kir 

ku êrişên dewleta Tirk ên dighêjin 
asta sûcên şer bibînin. El Hesen 
da zanîn ku li gorî madeya 8’an 
a Mîsaqa Romayê êrişên li ser 
binesazî, zarok, jin û nexweşxa-
ne sûc in.
Hiqûqnas Xalid El Hesen bang 
li rêxistinên hiqûqî kir ku erkên 

xwe yên exlaqî û mirovî pêk bînin. 
Her wiha bang li gelên Sûriyeyê 
kir ku ji bo piştgiriyê bi xelkê Ba-
kur û Rojhlatê Sûriyeyê re dake-
vin qadan, zextê li raya giştî ya 
navneteweyî bikin ta Erdogan were 
darizandin.

‘Li gorî tevahî qanûnên 
navneteweyî sûcên şer in’

Endamê Yekitiya Parêzeran a Bakur 
û Rojhilatê Sûriyeyê Salih Selame 
got: “Di rojên wiha de ku divê em 
bi aştî bijîn, dewleta Tirk tevahî 
rêbazên aştiyê binpê kirin, binesaz 
û jêderên enerjiyê bombebaran 
kirin û hinek kes şehîd xistin. Li 
gorî qanûn û pergalên navneteweyî 
ev êriş sûcên şer in.”
Selame bang li NY, Dadgeha 
navneteweyî û rêxistinên mafên 
mirovan kir ku dawî li hovîtî û poz-
bilindiya dewleta Tirk bînin û got: 
“Wekî parêzer û hiqûqnas em van 
kirinên hovane ên digihêjin asta 
sûcên şer bi tundî şermezar dikin.”
Parêzer Ebdullah El Eryan jî da 
zanîn ku hedefkirina binesaziyên 
wekî ceyran, nan û ava vexwarinê 
ziyanê dide gel. El Ereyan ev bang 

li tevahî parêzer û hiqûqnasên 
li Bakur û Rojhilatê Sûriyeyê û 
Sûriyeyê bi giştî kir: “Em doza xwe 
û doza gelê Sûriyeyê bi gelemperî 
bi cîhanê bidin fêmkirin. Doza 
Sûriyeyê asê maye û tu pêşketin 
di derbarê wê de tune ne. Divê 
parêzer doza Sûriyeyê ya zehmet 

bi cîhanê bidin fêmkirin.”
Herwiha girêdayî heman mijarê 
Endamê Malbenda Hizba Kominîst 
a Kurdistanê ya li Silêmaniyê 
Saman Zîndanî destnîşan kir ku 
wek Hizba Kominîst a Kurdistanê 
li dijî hemû dagirkerî û êrişên li 
ser Rojavayê Kurdistanê ne û 
wiha got: “Ev êriş ji bo tunekirina 
gelê Kurd parçeyek ji komployekî 
navneteweyîne.”
Di nava sala 2023’an de dewle-
ta Tirk a dagirker di her têkçûna 
xwe ya beramberî Gerîlayên Aza-
diya Kurdistanê de, bi awayekî 
dijwar qadên niştecihbûnê û 
xizmetgûzariyê yên Bakur û 
Rojhilatê Suriyeyê bombebaran 
kir ku encamê de bi dehan welatî 
şehîd û birîndar bûn. Di encama 
êrişan de 712 dibistan xwendinê 
rawestandin û 5 dibistan jî ji êrişan 
ziyan dîtin. Li ser vê yekê 89 hezar 
û 418 xwendevan ji xwendinê bê 
par man.
Endamê Malbenda Hizba Kominîst 
a Kurdistanê ya li Silêmaniyê Sa-
man Zîndanî, di derbarê êriş û 
bombebarên li ser Kurdistanê 
giştî axivî û wiha got: “Wek Hiz-
ba Kominîst a Kurdistanê em li 

dijî hemû dagirkerî û êrişên li ser 
Rojavayê Kurdistanê ne. Ev yek 
cihê xemgîniyêye ku raya giştî ya 
navneteweyî bêdenge û sînorek 
ji dewleta Tirk re diyar nake ku 
van êrişan rawestîne. Ev êriş ji bo 
tunekirina gelê Kurd parçeyek ji 
komployekî navneteweyîne.”

Saman Zîndanî di dewama axaftina 
xwe de destnîşan kir ku dewleta 
Tirk a dagirker dixwaze bingeha 
aborî û navendên xizmetgûzariyê 
yên ku jiyana mirovî li serin pûç 
bike û neteweyek ji holê rake, lê 
di asta navneteweyî de ti rêgiriyek 
lê nayê kirin.
Her wiha Zîndanî da zanîn ku di 
destpêkirina êrişên dewleta Tirk 
a dagirker ên li ser Rojavayê 
Kurdistanê daxuyaniyek ji bo raya 
giştî belavkirin ku sînorek ji bo 
êrişan were danîn û êdî xelkê sivîl 
neyê hedef girtin.
Li gorî amarên fermî, ji sala 
2015’an heta niha 160 welatî li 
Başûrê Kurdistanê di encama 
bombebarana dewleta Tirk a da-
girker de şehîdbûne û 250 kes jî 
birîndar bûne. Her wiha zêdetirî 
200 gund hatine valekirin û me-
tirsiya valebûnê li ser 600 gundan 
din jî heye.
Her wiha li gorî bîlançoya beşa 
çavdêrî û belgeya, tenê di sala 
2023’an de dewleta Tirk a dagir-
ker 930 caran êrişî 711 deverên 
niştecihbûnê, 53 kargehên aboriyê, 
52 cihên Hêzên Sûriya Demokratîk 
û 65 cihên hêzên hikûmetê kiriye.

Hevseroka Desteya Aborî ya kantona Cizîrê 
Hediya Elî, diyar kir ku wan di sala 2023’an 
de herî zêde projeyên firngehan pêk anîn 
û ji bo peydakirina hucdariya civakê gelek 
kar û xebatên girîng dan meşandin.

Desteya Aborî bi riya istratîjiya giştî ku pey-
dakirina hewcedariyên bingehîn yên civakê 
pêk tîne, kar û xebatên xwe dide meşandin. 
Armanca sereke ya desteyê ew e  ku civak  
bikaribe pirojeyan çêkin û her meclis û navçe 
bikaribe xwe bi rêve bibe. Girêdayî desteyê 
jî 5 rêverberî hene; Rêveberiya firnegehan, 
pêşesazî, bazirganî, kampaniya Newroz, pa-
rasatina pêjiyaniyê û mezaxtinê,  ev hemû 
girêdayî desteya abûrî ya Herêma Cizîrê ne, 
wek binesaziya  rêxistinkirî bi vî awayî tê ber-
dewam kirin, yek ji pirojeyên ku desteya abûrî 
di sala 2023’an de pêk aniye,  çaksazkirin û 
amadekirina xetên berhemdayînê, peydaki-
rina parçeyên teknîkî, kelûpelên temwînê û 
peydakirina ard ji bo firnegehan re bû. 
Di derbarê kar û xebatên desteya abûrî ya 
sala 2023’an de Hevseroka Desteya Aborî 
ya kantona Cizîrê Hediya Elî ji Rojnameya 
me re axivî. 

 Kar û xebatên desteya aborî

Hediya Elî diya kir ku yek ji projeyên wan yên 
bingehîn çeksazkirina firingehan bû û wiha 
domand: “Di sala 2023’an de me çaksazki-
rina firingehan wekî pirojeyeke bingehîn girt 
dest, girt dest, 11 firnegehên giştî ku girêdayî 
desteya aborî ne li ser asta kantona Cizîrê, 
her firnegehek divabû budceyek taybet ji bo 
wan were tirxankirin, ji ber ku 40 sal li ser 
xetên wê yên berhemdayînê re derbas bûne 
û divabe werin guhertin, her wiha li hin nav-

çeyan firnegehên giştî nînin, em xwe dispêrin 
firnegehên taybet,  lê hin ji van firnegehan 
ne diketin bin xizmeta civakê de û ne li gor  
şert û mercên me bûn, her wiha 5 firnegeh 
me dabûn şixlandin, 2 firnegeh li aliyê bajarê 
Hesekê, me dan komperatîv da ku em wek 
aboriya civakî bêtir piştgiriya wê bikin û 11 
firnegehên giştî hene ew jî dibin destê me 
de ne,  ji bilî firnegehên nîv tometîk, kevir û 
yên leşkerî ev hemû jî di bin delitmeya des-
teya aborî de ne, wek karê pêjiyaniyê jî  bi 
taybet  di milê zagona pêjiyaniyê de  ku li ser 
asta herêma  bakur û rojhilatê Sûriya hatiye 
derxistin, 14 komîteyên  me yên pêjiyaniyê  
li ser asta kantona Cizîrê hene,  ev komîte jî 
kar û xebatên xwe li gorî zagona pêjiyaniyê 
ya parastina mezaxtinê tê kirin.”

Beşên Desteya Aborî

 Hediya Elî berdewamî da axaftinên xwe û 
wiha got: “Ji bo beşa pêşesazîyê;  desteya 
şopandina  kampaniyan  heye, ev deste jî  
bi taybet karê wan şopandina kargehanên 
ku li herêmê ne,  karê van kargehan jî ji bo 
pêk anîna pêwîstiyên civakê ne, da ku ev 
astengiya aborî  kêmbibe û  derfetên nû ji 
bo kar jî çêbibin di van kargehan de. Her 
wiha hijmara kargehan heya niha gihiştiya 
700 kargehî, ev kargeh yên kelûpelên kîmawî, 
bilastîk, kargehên  cêkirina qinînên avê, yên 
oksjînê jî du kargehin, hin kargeh hene  taybet 
ji bo çandiniyê ne û kargehên boyaxê û yên  
deboyên parastina xwarinê jî hene, her wiha  
ji bo bazirganiyê jî desteya şopandinê heya 
ku li ser karê  bazarê û şopandina deriyê 
sînoran disekine, û qeydkirina kampaniyan ji 
aliyê  derxistin û wergirtina berheman de jî,  
ev yek derfetê bêtir dide civakê da ku karibin 
bêtir kampaniyan vekin,  her wiha kampaniya 

Newroz jî 14 markêtên wê li ser asta kantona 
Cizîrê hene,  ev markêt jî ji bo belavkirina şekir 
û kelûpelên bingehîn ji bo xizmeta civakê ne, 
ev hemû kar dikevin di bin sîstema desteya 
abûrî de”

Pirojeyên  ku desteya abûrî di sala 
2023’an pêkanîne

 Hediya Elî wiha dewam kir: “Pirojeyên ku sala 
2023’an de me pêk anîn;  vekirina firnegehekî 
li navçeya Çil axa ya girêdayî kantona Qamişlo, 
vekirina firnegehekî li aliyê bajarê Hesekê bi 
navê firnegeha Xabûr,  ku bi alîkariya desteya 
aborî ya bakur û rojhilatê Sûriya yê,  deboyên 
parastina xwarinê me radestî desteya aborî 
ya bakur û rojhilatê Sûriya yê kir, da ku  ew bi 
vê pirojeyê rabin, ji sedî 10 badceya giştî ji bo 
pirojeya  jin  hat rakirin, ya ku ket nexweşxaneya 
welidandinê de ku hemahengiya Rêveberiya 
Xweser pê rabû,  Her wiha peydakirina amûran 
bi riya  mûnaqesata ev gavek baş bû, da ku 
em bikaribin amûrên xwe birehetî çaksazbikin, 
bi alîkariya desteya abûrî ya bakur û rojhilatê 
Sûriya yê du xetên  sîstema nû, hatin suarkirin 
ji  firnegeha Til Hecer ya li bajarê Hesekê re,  

di sala 2023’an de gelek komperatîf hatin 
avakirin, him wek beşê abûriya giştî,  em fir-
negehan didin komperatîfan  da ku bikaribin 
xwe bi cih bikin û nanê civakê peyda bikin, bi 
bihayeke guncaw li gorî şert û mercan, her 
wiha di milê çandiniyê, pêşesazî, bazirganî  
komperatîf tên çêkirin ji bo xizmeta civakê, li 
bajarê Qamişlo jî  nêzî 9  komperatîfan hene 
girêdayî meclis û abûriya civakî  ne, li bajarê 
Hesekê  jî nêzî 8 komperatîfan hene û di ge-
lek beşan de  kar dikin wek; milê çandinî, 
firnegehan û nanê sêlê de.” 

Astengî

 Hediya Elî derbarê astengiyan de wiha got: 
“Astengiyên ku dibin kelem di pêşiya kar û 
xebatên Desteya Abûrî  kêmûna aboriyê ye  
û piştgiriya rêveberiyê ji bo me pêwîste, milet 
jî ne diwê astê de ne ku bikaribin xwe bi xwe 
komperatîfan çêkin û her tim komperatîFên 
me têk diçûn, ji ber ku behreyên me têrê 
nedikirin ku em wê pêşbêxin, ev jî arncama 
kêmasiyên kesên ku têde  kar dikirin.”

Pirojeyên Desteya Aborî 
ya sala 2024’an

 
Hevseroka Desteya Aborî ya kantona Cizîrê 
Hediya Elî dawî li axaftinên xwe anî û wiha 
got: “Emê di sala 2023’an de giraniyê bidin 
avakirina 3 firnegehan, ji ber ku ya herî zêde 
civak hewcedarî wêye, firnegeheke giştî li 
Amûdê, bajarê Qamişlo û her wiha  firnegehekî  
li xuwêran çêkin, berdewamiya pirojeya pey-
dakirina amûrên yedek  ji bo firnegehên me, 
bi alîkariya rêxistina navneteweyî re, ji nû çak-
sazkirina xetên firnegehan ji ber ku gelek ji 
wan kevin bûne,  hewcedarî guhertin û ji nû 
siwarkirina xetên nû ne.”

Sala xwendinê ji 10 Îlona 2023’an 
ve destpê kiriye û wê di 23’ê Gula-
na 2024’an bi dawî bibe, li ser asta 
bakur û rojhilatê Sûriya yê hijmara 
dibistanan 4 hezar û 145 dibistan in, 
41 hezar û 817 mamoste ne, 889 hezar 
û 741 xwendekar jî hene. Heta niha 
205 dibistan hatin çeksazkirin li ser 
asta bakur û rojhilatê Sûriyê. Herwiha 
hin guhertinên gelekî mezin çêbûn, 
ji aliyê minhac ve, li Tebqa minhacê 
Rêveberiya Xweser ji refa 1 heya refa 
12 hat dayîn, di heman demê de hij-
mareke baş ji xwendekaran li Tebqayê 
refa 12’ya minhacê Reveberiya Xwesere 
dixwînin, ev jî gaveke pir serkeftiye 
ku herêmek wek herêma Tebqayê di 
salekî de minhacê Rêveberiya Xwe-
ser têde hat dayîn, him jî li Reqayê 
minhacê Reverberiya Xweser ji refa 1 
haya 9’an hatiye dayîn û piştî zelalkirina 
rewşa Dêrazorê, li wir jî ji refa 1 haya 
9 minhacê zanistî ji nû ve tê dayîn.
Di derbarê kar û xebatên Desteya 
Perwerdeyê ya Rêveberiya Xweser 
ya herêma bakur û rojhilatê Sûriyê, 
hevseroka Desteya Perwerdeyê Semîra 
Hac Elî ji Rojnameya me re axivî.  
Semîra Hac Elî di destpêka axaftina 
xwe de wiha got: “Îsal perwedekirina 
mamosteyan bi rengekî cûda ji salên 
din hat dayîn, salên borî her havîn 
mamoste perwerde dibirin, lê îsal me 

biryar da ku her şemî perwerde were 
dayîn û bi rengekî piratîk di dibistanan 
were pêkanin. Di van perwerdeyên 
roja şemiyê de, wê mamoste di milê 
pedekojî, sîstema nirxandinê, pêngavên 
hişiyarkirinê û perwerdeyên tendirustî 
perwrdeyan bibin û nîqaşên berfireh 
li ser bikin. Herwiha wê mamoste ferî 
çalakiyên komxebatan bibin û piştî wê 
mamoste wê van çalakiyan li dibis-
tanan bide xwendekarên xwe, ev jî 
wek cûdabûnekê ji salên bûrî ye. Ji bo 
perwerdekirinê û avakirina kadiroyên 
herêmê ji bo dayîna perwedeyên 
meslekî û fikirî, Akademiya Perwer-
de û Lêkolînên Stratîjîk ya girêdayî 
desteya bakur û rojhilatê Sûriyê hat 
vekirin û vê rolê dilîze. Ev akademî  karê 
lêkolîn, werger, perwerde, zelalkirina 
sîstema kar û perwerdeya rêveberên 
dibistanan dike, ev jî derfeteke başe. 
Îsal xwendekarên peymangehên ama-

dekirina mamosteyan yên ku du salên 
wane qediyane li herêmên Cizîrê, Fi-
rat û Şehbayê derçûn û li ser cihên 
vala li dibistanan hatin belavkirin, ev 
jî derfetek baş bû” 

 Astengiyên ku derketin

Semîra Hac Elî wiha dewam kir: “Li 
hemû herêman perwerdeyên xweser û 
yên meslekî jî tên dayîn, lê êrîşên dew-
leta Tirk a dagirker li pêş perwerdeyê 
bû asteng. Her wiha ev gelên ku ji 
herêmên dagirkirî di nava kampên weke 
Waşokanî, Serêkaniyê, Newroz  û yên 
Şehba jî rastî zehmetiyan tên, erê  per-
wede li van kampan jî tên dayîn lê pir 
zehmetî derdikevin pêşiya koçberan. 
Astengiya sereke êrîşên berdewam 
yên dewleta tirk a dagirker e, her ku 
êrîşek pêk were bandoreke neyînî li 
ser perwerdeya xwendekaran dike, bi 
taybet li herêmên me yên nêzî  sînor 
yên wekî; herêma Cizîr, Firat, Minbic 
û Şehbayê, ji ber erişan dibistan tên 
rawestandin û zarok ji perwerdeyê bê 
par dimînin. Hewldanên me her dem 
hene ku ev xwendekarên ku wane ji 
wan çûne, em careke din bidin wan, 
lê wê newekî ku xwendekar rojane bi 
dibistanên xwe re eleqdar bin. Herwi-
ha dorpêça hikumeta Şamê ya li dijî 
herêma Şehbayê ji bo perwerdeyê dibe 
asteng. Her sal ji ber dorpêçê û nebûna 
sotemeniya erbiyan û ya germkirinê di 

werzê zivistanî de dibistan tên girtin û 
perwerde tê rawestandin. Li aliyekî din 
ji ber kêm derfet çapkirin û belavkirina 
pirtûkan derng dimîne.”

 Pirojeyên Desteya Perwerdeyê 
yên sala 2024’an

Hevseroka Desteya Perwerdeyê ya 
Rêveberiya Xweser ya herêma  ba-
kur û rojhilatê Sûriyê Semîra Hac Elî  
di dawiya axaftina xwe de wiha got: 
“Pirojeyên me yên sala 2024’an, li giştî 
herêmên ku dibistan lê kêmin û  xwen-
dekar dabeşî du focan dibin, me biryara 
avakirina dibistanan daye. Her wiha 
çeksazkirina dibistanan û guhertina 
navên dibistanan jî dewam dike, em 
navê şehîdan li wan dikin, her wiha em 
kar dikin ku  bexçeyan ji  zarokan  ra li 
gelek herêman vekin, di heman demê 
de wek komîna dibistanê were avakirin 
ku mamoste, xwendekar û malbatên 
xwendekaran cihê xwe tê de bigrin, 
ji ber ku dibistan li civakê vedigere û 
zarokên vê civakê lê dixwînin, em vê 
hişmendiya ku civak û malbat bi hev 
re bikaribin parastina alav û amûrên 
dibistanê bikin, dixwazin pêş bixin. 
Haziriyên me hene  ku  didemeke 
nêz de  zagonekî perwerdeyê  derxin, 
him zagon ji bo peymangehên taybet 
yên zimanan, û zagona destûrnameya 
bexçeyên zarokan û bi van zagonan 
hêdî hêdî sîstema  xwe sererast bikin.”

Navenda Nûçeyan

Kar û xebatên Desteya Perwerdeyê

‘Armanca Desteya Aboriyê xizmeta gel e’

Hevseroka Desteya Perwerdeyê ya Rêveberiya Xweser ya herêma bakur û rojhilatê Sûriyê Semîra Hac 
Elî diyar kir ku êrişên dewleta Tirk a dagirker li pêş perwerdeyê dibe asteng, herwiha da zanîn ku wan 
ji bo pêşxistina asta perwerdeyê gelek kar û xebat dane meşandin.

‘Armanca dewleta Tirk têkbirina Rêveberiya Xweser e’
Siyasetmedar Fîras Qesas diyar kir ku armanc ji êrişên dewleta Tirk ên li ser Bakur û Rojhilatê Sûriyeyê têkbirina projeya Rêveberiya 
Xweser û xirabkirina jiyana wê ya civakî ye. Qesas bêdengiya navneteweyî ya li hemberî êrişan spart berjewendiyên siyasî.

  Sala nû û 
xwe nuh 

kirin 
Hafiz Ahmet Turhalli 

Me sala 2023’an li pey xwe hişt. 
Divê muhasebeya salê, bi rengekî 
berfireh were kirin. Wek gellekî 
ku daxwaza azadiya xwe dike û 
tekoşînekî dimeşîne, divê hesabên 
wî pir ciddî û lêhurbuyî bin. Me çi 
tiştên baş kir û kêmasiyên me çibun, 
em çawa karin baştir pêş bikevin 
û çareseriyê jibo şoreşa xwe ava 
bikin. Dersên girîng jibo me Kurdan 
bi giştî û jibo Misilmanên Kurdan 
bi taybetî divê werin lêkolînkirin. 
Jibo me Kurdan sala duhezaru bîst û 
sîsiyan sala berxwedanekî bê hempa 
û hovitiya neyarê me ya bê sînor bu.
Me dît desthelatdarên cîhanê xwe 
bi çi rengî tevger dikin û çawa 
nêzê pirsgirêkan dibin. Şerê çav-
nebariya ya jibo zêdetir deskeftên 
hebuna desthelatê, tu pîvanên 
rawiştî nehîştine. Desthelatdarên ku 
di mijara birêvebirinêde, ya xwa-
rin û vexwarinêde, ya teknolojî û 
zanebunêde, jixwere yekdestî ava ki-
rine û talan kirina mirovahiyê bihev-
re pêk tînin. Dixwazin bi vê serdesti-
ya xwe, hemu mirovahiyê û bi nirxên 
dîrokîve dîl bigrin. Dîl girtin ne tenê 
mijara samanêye: herweha çandî, 
zanyari, olî, perwerdeyî, tenduristî û 
hişmendî jî, dorpêç kirine.
Nêzikbuna desthelatên cîhane di vê 
salêde jî derket holê ku, pîvanên 
piştî cenga cîhanê ya duyem hatibun 
danîn tu wateya wan nemaye. 
Gelo dê ev desthelattdarên ku roja 
meya îroyin de dijîn, wê pergalekî 
çawa ava bikin?
Qapîtalîzm û xwînmijî bê sînor 
êrîşên xwe didomîne.
Bi taybet li rojhelata navîn, ev 
êrîşên bê exlaq û dij mirov, berê 
her kesekî liser bizava netewa Kurd 
hatin ceribandin. Suîqestên liser 
pêşengên azadiyê li rojava, başur, 
bakur û navenda parîsê hatin pêkanîn 
û ev pêşeng bi rengekî hovane hatin 
qetilkirin, ev wehşet hêjî bê navber 
berdewame. 
Ev bê pîvanî û bî qanunî her diçe 
kurtir dibe! Ger mirov bala xwe bidê, 
ev qetilkirina muxalifên xwe, wek 
sîstemekî hevdû tirsandinê û liser 
hevdu desthelat avakirinê pêş dikeve. 
Roja meya îroyînde bi pêşketinên 
teknolojiya cengêre, cure û şiklên şer 
û cenganjî hatine guhertin.
Ligor nêrîna min, jibo ev dron û 
froke werin yekalî kirin, dê demekî 
nêzde pêşketinên berbiçav werin 
dîtin. 
Divê em Kurd bi giştî, hêza xwe ya 
yekitiyê pêş bixin, eqlê xwe û hêzên 
xwe yên maddî zêdetir bi çalak bi-
kin. Lewre ev sersala em têde dijîn, 
sersala teknolojî û ya hêza dîjîtale. 
Jibo em karibin xwe û milletê xwe 
biparêzin, divê ev hêzakû hemu kes 
bikar tîne, emjî bikuranî û zanistî bi-
kar bînin. Divê serdemêde, teknolojî 
û dîjîtalîze bun, hêzekî bingehîne. 
Em karin jibo arşîva xweya dîrokî, 
zimanê xweyê dayikê, dewlemendi-
ya çand û hunera xwe wek eniyekî 
serkeftî pêk bînin. 
Bi taybet Misilman û bawermendên 
Kurd, di serdema îroyinde ku hertişt 
liber çavên mirovahiyêde pêş dikeve, 
karin xwe nuh bikin û heqîqeta ola 
Îslamê raxin berçavan. Ev potansi-
yela rastiya îlmî ya zanyariyê, mirov 
di dîroka Medreseyên Kurdîstanêde 
jî dibîne. Alim û Zanyarên Îslamê 
yên Kurd ger vê serkeftinê bidest 
bixînin, dê karibin gelê Kurd, ji 
bindestiya desthelatdarên sexte ên 
binavê Îslamê rizgar bikin û sentezên 
nijadperestan têk bibin.
Divê Kurd çeka teknolojî û dîjîtalê 
li hemu qadande professîyonel pêk 
bînin.

Saman ZîndanîEbdullah El Eryan Xalid El Hesen Salih Selame

Ragihandina Hevpeymana Civakî di vê 
qonaxa dîrokî de ku tevahiya Sûriyê û bi 
taybet herêma bakur û rojhilatê Sûriyê 
tê re derbas dibe, gavekî pir girîng bû. 
Ji ber ku kirîza Sûriyê her ku diçe kûrtir 
dibe û çareserî jê re nayê dîtin, di vê 
demê de pêwîstî bi vê hevpeymanê hebû. 
Hevpeymana Civakî li ser bingeha ji-
yaneke bi rûmet, dadmendî, wekhevî, 
demmokrasî û çareserkirina kirîza Sûriyê 
di 12’ê Berfanbara 2023’an de ji aliyê 
Rêveberiya Xweser A Herêma Bakur û 
Rojhilatê Sûriyê ve hat erêkirin. 
Di derbarê girîngiya Hevpeymana Civakî 
de endama Kordînasyona Kongira Star 
Remziya Mihemed ji Rojnameya me re 
axivî.

Girîngiya Hevpeymana Civakî

Endama Kordînasyona  Kongra Star 
Remziya Mihemed  diyar kir ku hemû 
pêkhateyên herêma Bakur û Rojhilatê 
Sûriyê, her kes karîbû  temsîla xwe di 
komîteya amadekar ya Hevpeymanê 
de bike û cihê xwe tê de girt. Herwiha 
li ser esasê xurtkirina hevpeymanê bi 
nîqaş û pêşinyariyan komîteyek berfireh 
hat amadekirin,  di hundirê vê komîteyê 
de jî komîteyek piçûk hat avakirin ku 
ji 30  kesî pêk dihat ji wan 15 jin bûn. 
Di vê komîteyê de saziyên civaka sivîl, 
rêxistinên jin, tevger, partiyên siyasî û 
kesayetên serbixwe  jî cihê xwe girtin. 
Erêkirina Hevpeymana Civakî û pijrandina 
wê  ji bo gelên herêma bakur û rojhilatê 
Sûriyê pêngaveke dîrokî bû. Hevpeyman 
ji bo siberoja  Bakur û Rojhilatê Sûriyê  
wê bikaribe temsîla gelê herêmê bike, 
herwiha bikaribe  Şoreşa gelan zêdetir 
bi hêz bike û ji tevahiya cîhanê re bide 
nasîn.”

 Madeya 2 ya Hevpeymana Civakî

Remziya Mihemed di dewamiya axaftina 
xwe de wiha got: “Rêveberiya Xweser 
a Bakur û Rojhilatê Sûriyê xwe dispêre  
sîstema Demokratîk, ekolojîk, civakî û 
azadiya jinê, ji ber di van salên Şoreşê de  
bi avakirina  sîstema Meclisên Demokratîk 
û bi hilbijartinên sazî û rêxistinên ku 
heyî, di Rêveberiya Xweser de cih gir-
tin û roleke mezin lîstin,  her wiha gelên 
herêmê karîbû bi îradeya xwe temsîla 
xwe bikin, bi pêşinyar û nerînên xwe 
karîbû  xebatên xwe  bidin meşandin 
û herêma xwe biparêzin, bi vî  rengî 
xebatên Rêveberiya Xweser di van salên 
Şoreşê de hat meşandin, di heman demê 
de em çiqasî karibin ekolojiya xwe  bi 
rengekî xurt  ji vê rewşa ku têde jiyan 
dikin ji şer û çekên kîmawî biparêzin û 
xweştir bikin, bi vî rengî jî em ê kari-
bin hundirê hevpeymana xwe dagirin, 
civakbûna herêmê sîstemê dide  avaki-
rin. Civakbûna pêkhateyên herêmê  ew 
ê karibe vê pêngava nû pêşbixînin, ya 
herî serke  azadiya jin e ye, me xwe li 
ser esasê  îdyolojiya  azadiya jinê  daye 
avakirin,  ya ku pêşengtî  ji Şoreşa Bakur 
û Rojhilatî  Sûriyê re kir, wek jin  roleke 
mezin di nav  civak, Şoreş û sîstema 
Rêveberiya Xweser de lîstiye, her wiha 
sîstema hevserokatî di nav civakê de 
daye avakirin,  ku jin karibe di  her derî 
de temsîla xwe û civaka xwe bike.  Rola 
ku jinê di nav Şoreşê de lîstiye, rolekî 
wekhevî , azadî û hezkirin dinav civakê 
de daye avakirin,  jina ku  birêxistinkirî be, 
xwedî îdolojîk be û karibe xwe biparêze 
û zanistekî di nav civaka xwe de bide 
avakirin, ew jin  temsîla azadiya jinê dike,  
ji ber vê yekê jina ku di şoreşê de rol 
lîstî, pêwîste di hevpeymanê de jî  roleke 
mezin bilîze, ku karibe nêrîn û rola xwe 
di nav hevpeymanê de bilîze, herwiha di 

nav pêngava nû ku em karibin  Hevpey-
mana xwe dinav Civakê  de pêk bînin, 
ev xalên bingehînin ku  hevpeyman xwe 
dispêriyê de. Rêxistin bûna gelê me  xwe 
dispêre azadiya jin ê. “

Madeya 6 ya Hevpeymana Civakî

Remziya Mihemed wiha pê da çû û got: 
“Sîstema desthilatdar di aliyê çandî û 
ziman de desthilatdariyeke pir mezin 
li ser  gelê herêmê dida meşandin, ev 
gelên ku li sûriyê jiyan dikin, ji mafê xwe 
yê zimanê dayîkê bê parin, ji ber vê yekê 
xala herî sereke di nav pirojeya Nete-
wa Demokratîk de,  ku her kes karîbe 
bi zimanê xwe biaxive, perwerde bibe,  
çand û zimanê  xwe nasbike û biparêze 
û ji her kesî re parvebikin, ku ev çanda 
resen  heta niha  di nav dîrokeke dirêj 
de dayîkên me karîne biparêzin, êdî 
pêwîste ku em karibin bi zimanê xwe 
perwerdeyê bibînin, her netewek karîbe 
xwedî li ziman û çanda xwe derkeve û 
fêrbûn û perwerdehiya xwe li ser esasê 
wê bide avakirin.  Di nava Hevpeymana  
Civakî  de çanda tevahî herêmê  were 
parastin û hîn bêtir zanista  civakê li ser 
van  çandan were çêkirin, em karibin  bi 
zengînbûneke mezin çanda van gelên  
herêmê werin parastin û xwedî lê der-
ketin, her wiha bibe zimanê fêrkirin û 
perwerdeyê.

Madeya 106 ya Hevpeymana Civakî

 Endama Kordînasyona Kongira Star 
Remziya Mihemed wiha axaftina xwe 
qedand: “Di pêşxistina  xebatên dîplomasî 
de, him jî di avakirina têkiliyên rast bi 
derve re û di hundirê Sûriyê de,  xeba-
tek dîplomasî  heta  niha di asta Şoreşê 
de tê meşandin, lê heya ku ev xebat 
bêtir pêşbikeve, xebatekî hîn mezintir tê 

xwestin,  li ser esasê wê  ev made hat 
danîn , da ku sîstema Rêveberiya Xwe-
ser baş were naskirin di asta cîhanî de, 
her wiha  em karibin bêtir qebûlkirinekî 
bidin çêkirin, xebatekî ku em rastiya 
şoreşa  Bakur û Rojhilatê Sûriyê bidin 
naskirin ku çawa di van salên  Şoreşê 
de têkoşîn li hember çeteyên DAIŞ’ê û 
dagirkeriyê dane meşandin, erkê hêzên 
leşkerî bû ku Parastina  herêmê bikin 
û şerekî mezin dan meşandin, her wiha 
erkê sazî û meclisên xwecihî bû, ku di 
hundirê herêmê de sazbûna xwe bibin 
avakirin, wek dîplomasî  jî erkê waye ku  
vê tecrûbeyê bi derve parve bikin û bidin 
naskirin ku  pêwîstî heye  têkiliyên xurt 
bi partiyên Siyasî û saziyên navneteweyî 
re çêbibin, ku were xuyanîkirin ku çawa 
gel xwe bixwe xwebirêve bir û karîbû 
sîstema xwe avabike.  Her wiha çawa 
di aliyê zanîngeh û avakirina kadroyên 
dîplomasî jî  bi çi rengî bidin avakirin, ji 
xwe zanîngeha  zanista siyasî  li Bakur 
û Rojhilatê Sûriyê heye, di vî aliyê de 
kadiroyên ku di vê zanîngehê de bixwînin 
pêwîste bibin xwedî tecrûbeyeke mezin 
ku di aliyê dîplomasî de bikarin têkilî 
û xebatan bidin meşandin bi derve re, 
her wiha  di aliyê avakirina  him akadimî 
him jî saziyên perwerdehiyê  ku her kes 
karibin cihê xwe  di van saziyan de big-
rin,  ji  ber vê yekê her kesekî ku di nav 
xebatên  Bakur û Rojhilatê Sûriyê cih 
digre pêwîste di nav van ekadimyan de 
derbas bibe, ji ber ku  xebatên dîplomasî 
û siyasî ne tenê  di têkiliyên derve deye 
lê  di her saziyekî de jî pêwîste.”Par-pêrar şerên Ûkrayna, Qerebax 

û Xeze bi pêş ketin û yê Xezê hê 
jî didome. Van eşkere dan diyar-
kirin; şerê cîhanê yê 3’yemîn ku 
di sala 1990’î de dest pê kiriye jî 
wekî her du şerên cîhanê yên din, 
ji ber parvekirina çavkanî û rêyên 
enerjiyê derketiye holê. Hêzên ha-
kim ên cîhanê xwestine cîhanê û 
xêr û bêrê wê ji nû ve li hev par ve 
bikin; li ser kursiyên xwe rûniştine 
û xwîna gelan dirêjînin. 
Di Îlona sala derbas bûyî de li 
Hindistanê civîna 20 dewletên 
mezin hate lidarxistin; tê de pro-
jeya rêya enerjiyê ku di Hindis-
tan, Sûdî Erebîstan, Îsraîl, Qibris 
û Yewnanîstanê re derbas be hate 
aşkerekirin. Piştî wê li Qerebax û 
Xezeyê (bi taybetî jî li Xezeyê) şerekî 
xwînavî qewimî. Vê, rastiya ku me li 
jor aniye ziman bi şiklekî zelal daxis-
tiye holê. Ji vê jî tê fêmkirin ku ar-
manc û hedefa şerê Rûsya-Ûkrayna 
jî ev bûye. Xwestine bi vî şerî tfaqa 
Rûsya-Çîn ku di ser Ûkraynayê re 
rêya enerjiyê bigihîne Ewrûpayê 
sabote bike. Dîsa tê fêmkirin ku 
armanca li pişta şerên Kendavê 
ku ji sala 1990’î vir de tê jiyîn, şerê 

Efxanîstan û Iraqê, bûyerên ku di 
pêvajoya jê re ‘bihara Ereban’ tê 
gotin de li Misir, Libya, Yemen û 
Sûriyeyê hatine jiyîn ev bûye.
Wekî tê zanîn, şerê li ser vê esasê, 
şerekî ku modernîteya kapîtalîst 
di navbera xwe de ji 150 salan vir 
de dimeşîne. Dema Şerê cîhanê 
yê yekemîn tifaqên wî şerî ji aliyê 
Îngîltere û Almanyayê ve hatiye 
avakirin. Her du dewletên kapîtalîst-
emperyalîst ji vê blokbûna şer re 
serkêşî kirine. Wê demê jî pro-
jeyeke cuda di rojevê de bû. Jê 
rê digotin projeya Basra-Berlîn a 
rêyên hesinî yên trênê. Piraniya 
dewletên li cîhanê li derdora van 
her du dewletan ref bi ref ketin şerê 
berjewendiyê yê qirkirina gelan. 
Dîsa şerê cîhanê yê duyemîn. jî; li 
dijî Almanyaya Hîtler, tfaqa Îngîltere-
Sowyet (Rûsya)-DYE (Emerîka) 
rêya Qefqasya-Îran-Hindistanê girt. 
Şerê cîhanê yê duyemîn li ser vê 
bingehê gur û gêş bû. Şerê cîhanê 
yê sêyemîn jî, bi pêşengiya DYE’yê 
ji bo karibe rêya Hindistan-Sûdî-
Îsraîl-Qibris û Yewnanîstanê ava 
bike diqewime. 
Li pêşiya vê rêyê hin asteng hene, 
mînak Îran yek ji van e. Lê tê fêmkirin 

ku êdî, ev, ji astengbûnê hatiye der-
xistin. Yek ji astenga herî mezin li 
pêşberê vê projeyê Rûsya ye. Ew jî 
bi şerê Ûkraynayê hatiye lewazkirin. 
Astengeke din ku diwaze tevlîhevî 
derxîne û pir zêde deng derdixîne 
jî dewleta dagirker a Tirkiye ye. Ji 
aliyekî ve alîgir û hezkiriyên wî jê 
re dibêjin ‘bi pêşengiya Tayip Er-
dogan Tirkiye bû dewleteke mezin 
a cîhanê’ û pişta wî difirkînin. Lê ji 
aliyê din ve jî  dewletên ku xwediyê 
vê projeyê ne Tirkiye naxin nav vê 
projeya nû û Tirkiye wê rewşa xwe 
ya ku pir pê pesna xwe dida û di-
got ‘girîngiya stratejîk a Tirkiyeyê’ 
ji dest daye. 
Di Gulana 23’yan de li Tirkiyeyê hilbi-
jartinek çêbû. Tayip dîsa li ser hikim 
ma. Niha hê baştir tê fêmkirin ku wî 
çima li ser desthilatdariyê didin seki-
nandin. Derdorên berjewendîperest 
ên li Tirkiye  û ji derveyê vî welatî, 
Tayip Erdogan ji bo xwe bi kar tînin. 
Hem jî li ser hikim radigirin. Ew 
jî,Tayip jî qezenc dikin. Lê gelên 
Tirkiye û herêmê wenda dikin. 
Tirkiye girîngiya xwe ya stratejîk 
ji dest dide, gelên herêmê ji aliyê 
dewleta dagirker a Tirk ve tên qetl-
kirin. Dewletên mezin ên cîhanê 

destûrê didin, Tayip desthilatdariya 
xwe bidomîne, gelan di jenosîdê 
re derbas bike; ji aliyê din ve Tayip 
Hamasê dihewîne, mezin dike û 
kişî ser Îsraîlê dike. Ji hemû hêzên 
mezin ên cîhanê re, derfet peyda 
dibe ku keştiyên xwe bişînin Behra 
Spî û Behra Sor. Ew Tayip Erdogan 
e ku bûye parazvanê Ereban. Ha-
mas li Stenbol û Enqereyê hêjand 
û mêjand şand ser Îsraîlê. Niha, bi 
wê bahaneyê Îsraîl bi tonan xwîna 
gelê Ereb, tenê li Xezeyê, rêjandiye 
û dirêjîne.  
Hêzên li cîhanê serdest, dewletên 
serkêşiya şerê cîhanê yê siyemîn 
dikin belasebeb-bê mane ev rêya 
enerjiyê ya Hindistan-Sûdî Erebîstan-
Yewnanîstan, di xeta başûr re ne-
birine. Dibe ku ev rê di ser Tirkiye 
(Kurdistan jî di nav de) re derbasî 
Ewrûpa kirin, ji aliyê aborî ve hê 
erzantir be. Lê projeyên wisa qirase 
mezin, çend quruşan zêde nafikirin. 
Ji bo wan ewlekarî di pêşî de tê. Niha 
Îmralî bûye keleheke berxwedanê; bi 
pêşengiya paradîgmaya Rêber Apo li 
Kurdistanê, ji aliyê Tevgera Azadiyê 
ve şerekî mezin tê meşandin. Yanî 
rêya Tirkiye ji bo vê projeyê ne bi 
ewle ye. Ev nayê maneyê ku hêzên 

emperyalîst ên şerê cîhanê yê 3’ 
yemîn. dimeşînin nexwestin, naxwa-
zin Tirkiye li dijî Tevgera Azadiyê-
gerîla bi ser bikeve. Niha li Zapê 
di navbera hêzên Tirk û gerîla de 
şerekî xwînavî dimeşe. NATO û 
hêzên modernîteya kapîtalîst bi-
gir ji çekên kîmyawî û atomî, her 
alîkariyê û her destûrê didin Tirkan. 
Lê nabe, li Zapê hesabên Enqereyê 
naçe serî. Bi pêşengiya van her du 
hêzan gelê Kurdistan û herêmê xwe 
ji bo şoreşeke hê mezintir amade 
dike. Ev rewş rêya vê projeyê ku di 
ser Tirkiyeyê re derbas bibe, ji aliyê 
hêzên modernîteyê ve ne ewle dike. 
Eger were bîra me ji beriya dehan 
sal ev rastî Rêber Apo anîbû ziman. 
Gotibû ku “Eger Tirkiye azadiya 
Kurdan nas neke û li ser vê bingehê 
xwe demokratîze neke wê zerereke 
mezin bibîne û heta wê parçe bibe.” 
Ji bo vê yekê projeya çareseriya 
pirsgirêka Kurd u demokratîzekirina 
Tirkiye bi pêş xistibû. Lê ev ji aliyê 
dewleta Tirk ve nehat fêmkirin û 
berûvajî, ji bo Kurdan qir bike, 
xwest vê bi kar bîne. Di encamê 
de jî rêveberiya faşîzma AKP-MHP 
Tirkiye xistiye vê rewşê.

Malbata Şehîd Hisên Ehmed ku di 
25`ê Beefenbara 2023`an de, di êrişa 
dewleta Tirk a dagirker de li çapxane-
ya Sîmav ya bajarê Qamişlo şehîd bû 
destnîşan kir ku ew bi şehadeta kurê 
xwe serbilindin û gotin, em xwediyên 
xak û doza rewa ne û em ê hesab ji 
dijmin û xayînana bipirsin.

Di 25`ê Berfenbara 2023`an de balafirên 
bêmirov ên dewleta Tirk a dagirker ko-
meke karmendên ku li çapxaneya Sîmav 
de kar dikirn kir in hedef, di encamê de 
6 karkerên çapxanê şehîd bûn. Yek ji 
wan şehîdan jî Hisên Ehmed e. Hisên 
di sala 1983`an li Şamê ji dayik bûye 
û birayên wî tune ne,  herwiha piştî 
temenî wî mezin bû, zewcî û 3 zarokên 
wî çêbûn. Hisên ev 13 sal bûn ku i bo 
ku di çapxaneya Sîmav de kar dikir Lê 
di êrişa dewletaTirk a dagirker de ya 
25’ê Berfanbarê, li çapxaneya Sîmav 
şehîd bû.
Di derbarê kesayet û jiyana Şehîd Hisên 
Ehmed Dayika wî Neziha Yûsif û Bavê 
wî Ehmed Hisên ji rojnemeya me re 
axivîn. 

Êşeke nayê jibîrkirin

Neziha Yûsif dayika Şehêd Hisên Eh-
med  diyar kir ku ew hê jî li deriyê mala 
xwe temaşe dike û li benda vegera 
kurê xwe ye û pî da çû: “Ev 13`e sal 
in Hisên li çapxaneya Sîmav kar dikir, 
yek ji rêveberên wê bû. Hisên xortekî 
bi exlaqê xwe yê baş dihat naskirin, 
her wiha tu pirisgirêkên wî bi tu mirovî 
re tune bû, pir ji karê xwe hezdikir. 
Beriya şehadetê bi rojekî, hat gel min 
dixwest ku rewşa min bipirse, dema ku 
çû û xatir ji min xewst ew bi kêf û eşq 
bû, lê min hîskir ku ev xatirxwestin ne 
wekê her carê ye, min xwe iqnah kir ku 
tiştek tune ye, lê min nezanîbû ku ev 

xatirxwestina dawî ye, xweziya min wî 
di himêza xwe de girtiba û derneketiba 
kar. Birayê hisên tune ne, ji ber vê yekê 
ji bo me bav û dayik bû. Wî  dayik, bav, 
xuşk, hevjîn û zarokên xwe li peyî xwe 
hiştin û çû. Hisên şehîdê kurdistan û 
rûmetê ye û tu carî namire.” 

 ‘Em xwedî xak û doza rewa ne’

Neziha Yûsif bal kişand li ser armancên 
dewleta Tirk a  dagirker û wiha  got:  
“Ev ne cara yekê ye ku dewleta Tirk 
a dagirker komkujiyeke wiha pêk tîne. 
Dewleta Tirk zarokên me sêwî dike û 
komkujiyan pêk tîne.  Armanca dew-
leta Tirk jî zelal e, koçberkirina me ye. 
Dewleta Tirk a dagirker nikare îradeya 

me ya xurt têk bibe. Em xwedî xak û 
doza rewa ne. Em ê  hesab ji xayînên 
tevkariya bi dewleta Tirk re dikin bi-
pirsin. Em xwîna zarokên xwe ji wan 
re nahîlin. ”

‘Em ê heta dawiyê li ber xwe bidin’

Di heman çarçoveyê Ehmed Hisên 
Ehmed bavê şehîd Hisên da zanîn ku 
şehîd Hisên bi wijdan kar dikr û wiha 
got: “ Hisên di Çapxaneya Sîmav de 
wekî rêveberî cihê xwe digirt, bi awayekî 
rast kar bi rêvedibir, bi wijdan kar dikir, 
seata ku dihat male jî mêjiyê wî li ser karî 
wî bû. Îro piraniya herêmên erdnîgariya 
Kurdistanê ji aliyê dewleta Tirk a da-
girker ve tên hedefkirin. Her wiha sivîl, 
saziyên xizmetguzarî û nexweşxane jî 
tên hedefkirin, ev binpêkirina tevahiya 
zagon û pîvanên mirovahiyê ye. Êdî 
bila dijminê me yê hov baş bizane ku 
gelê herêmê planên wê baş nas dike û 
xaka xwe bernade. Em ê heta dawiyê 
li ber xwe bidin. Banga me ji bo hemû 
rêxistinên mafê mirovan re heye ku êdî 
bese ji bêdengiya wan re, divê ew bi 
erkên xwe yên mirovî û exilaqî rabin.”

Meclisa Sûriya Demokratîk(MSD) 
di 20’ê Brfanarê de li kantona 
Reqayê dest bi 4’emîn kongra 
xwe kir. MSD’ê di bin diruşme-
ya “Hevgrtina gelên Sûrî hîmê 
çareseriya siyasî û misogeriya 
pêkanîna Sûriyeke demokratîk, 
pirrengî û nenavendî ye” kongra 
xwe ya 4’an li dar xist. Herwiha ev 
kongr li ser asta herêma Bakur û 
Rojhilatê Sûriyê bû, pêkhateyên 
kurd, ereb, aşûr û hwd… cihê xwe 
di kongrê de girtin û 2 rojan hat 
domandin.

 Hin rêxistin û kesayetên nû yên 
ku tevlî MSD’ê ev in:
Nivîsgeha Siyasî ya Şoreşgerî, 
Desteya Siyasî, Ciwanên Sûriyê 
yên Rojavayê Firatê, Partiya 
Welatparêzên Lîberal, Meclisa 
Kesk a Idlibê, Kongra Îslam a 
Demokratîk, Tevgera Berxweda-
na Gel, Beşar Ebdo yê li Fransa 
(kesayetiyeke serbixwe), Şêx Hi-
vil El-Hivil ji Amerîka hat û tevlî 
kongreyê bû, Şêxê Mihemed Ebûd 
El Sultan ji eşîreya Xewatne û ji 
gundewarê Hemayê Ehmed El-
Deşêr tevlî vê kongreyê bû.
Girêdayî li darxistina kongra MSD’ê 

ya 4’an jî, sekretêrê Partiya De-
mokrat a Kurd li Sûriyê Nesredîn 
Ibrahîm ji rojnameya me re axivî.

Xalên girîng ji bo 
çareserkirna kirîza Sûriyê

Nissredîn Ibrahîm têkildarî hin 
xalên girîng yên di kongra MSD’ê 
de hatin encam dan ji bo çare-
serkirina kirîza Sûriyê wiha anî 
ser ziman: “Yek ji belgeyên ku ji 
bo kongreya 4’emîn ya Meclisa 
Sûriya Demukratîk(MSD)  hatibû 
amadekirin nexşerêya çareseriya 
aloziya Sûriyê bû. Kongir bi hûrgulî 
li ser vê belgeyê  rawestiya, em 
dikarin bibêjin bi gelemperî ev 
nexşerê van xalan li xwe digre. 
Destpêkê, xala  pêşîn ew bû ku 
divê  çareseriya Sûrî _Sûrî, be ew jî 
bi riya danûstendinê re, bi çavdêrî 
û garantîyeke navdewletî li gorî 

biryarên navdewletî yên têkildarî 
Sûriyê be.  Herwiha redkirina ça-
reseriya leşkerî û rijdbûna li ser 
diyaloga siyasî, demokratî, weke 
riyek bingihîn ji çareseriyê re li 
gor biryara bavdewletî 2254. Di 
heman mijarê de nexşerêya çare-
seriya siyasî xalên din jî li xwe digre 
weke karkirina li ser lidarxistina 
kongiryek niştimanî ya Sûrî û da-
mezrandina hikûmetek nenavendî 
û rawestandina kar bi destûra heyî 
û ragihandina pirensîpên destûrî. 
Herwiha avakirina komîteyeke ku 
pirojeya destûrek nû dîmokratî û 
lihevkirî  bide daraştin. ”

Nexşerêya MSD’ê, veguhertin 
û biryarên ku hatin girtin

Ibrahîm girêdayî veguhertin û 
biryarên ku MSD’ê di kongra 
xwe ya 4’emîn de girtin wiha 
axivî: “Nexşerêya MSD’ê avaki-
rina mecliseke leşkerî ku hemû 
hêzên ku baweriya wan bi çare-
seriya siyasî heye li xwe digre,di 
warê jinê de jî (MSD)ê dibîne ku, 
pêwîstiya beşdarbûna jinê di çare-
seriya siyasî de mercekî sereke ye 
di serkeftina pirosesa guhertinê. 
Mijarên girêdayî ciwanan û abûriyê 
û tunekirina pirojeyên nijadperistî jî 

di nexşerêya (MSD)ê li xwe digre. 
Di kongerya çaremîn de biryarên 
ku hatin pejrandin jî ku mafên 
hemû pêkhateyan û di serî de mafê 
gelê Kurd li Sûriyê bê parastin, di 
sîstemek nenavendî piralî de. Em 
dikarin bibêjin kongreya (MSD)
ê di warê rêxistinî de guhertinên 
bingihîn hatin kirin, ji wan guher-
tinan hilanîna desteya cîbicîker û 
danîna serokatiyek hevbeş ya nû 
û desteyek serokatiyê ji 15 kesan 
hate avakirin. Herwiha meclisa 
giştî ku ji 80 kesan  ku nûnerên 
partiyên sitasî û aliyên dîtir li xwe 
digre pêk tê. Rêjeya ciwanan ji 
sedî 20 e û ya jinan 50 e.

Lidarxistina kongreyê û 
tevlîbûna hin tevger û hêzên 

siyasî yên nû

Sekretêrê Partiya Demokrat a 
Kurd li Sûriyê Nesredîn Ibrahîm 
di derbarê kongreyê û tevlîbûna 
hin partî û kesayetên siyasî yên 
nû li kongreyê de wiha axivî:  
“Kongra çaremîn a Meclisa Sûriya 
Demokratîk ku di 20’ê Berfanbar 
de li bajarê Reqayê hate lidarxis-
tin, helwesta xwe ya bi biryar li 
ser pêwîstî û girîngiya çareseriya 
Sûrî-Sûrî ji kirîza Sûriyê re tekez 

kir. Ev kongr di demek hestyar de 
hat lidarxistin , lê xala balkêş ew 
bû ku hêz û kesayetiyên naskirî 
ên Rikberiya Sûriyê tevlî (MSD) 
bûn. Bi giştî em dikarin bibêjin 
ku hemû belge û pêşinyazên ku 
arasteyî kongreya çaremîn ya 
(MSD)ê bûn, hatin nîqaş kirin. 
Di derbarê çareseriya qeyrana 
li welêt, siyaseta Meclisa Sûriya 
Demokratîk û binesaziya wê bi 
giştî weke berê maye. Herwiha de 
babeta  mafên gelê Kurd û doza 
wî ya rewa li pêş e û li ser mafên 
pêkhateyên mayî yên netewî, olî 
û rewşenbîrî tekezî li ser çareser-
kirina pirsgirêka wan li gorî pey-
man û belgeyên navneteweyî hat 
tekez kirin. Di dawiyê de û xala 
herî girîng ew e ku Meclisa Sûriya 
Demokratîk  weke sîwaneke siyasî 
ji Rêveberiya Xweser û QSD’ê re 
ye. Lewma divê gavên bi nirx di 
hemû waran de were avêtin.  Di 
destpêkê de armanc ew e ku 
rewşa jiyanî û xizmetguzariyê 
baştir bibe,  gendelî û xwedîtin 
û payebilindbûn were bidawîkirin. 
Li şûna wê jî sazîbûn û karê bi 
dispilîn li pêş be û xwe bispêre 
şarezayiyên zanistî, neteweyî, û 
rêgeza hevpariya rasteqîne.”

‘Armanca MSD’ê çareseriyeke demokrat û siyasî ye’

Bazarî û şerê ji bona bercewndiyan

Hisên bû şehîdê rûmetê

Sekretêrê PDKS’ê Nesredîn Ibrahîm da zanîn ku armanca MSD’ê ya sereke çareserkirina kirîza Sûriyê bi awayekî siyasî û 
demokratîk e. Herwiha Ibrahîm diyar kir ku pêwîstiya beşdarbûna jinê di çareseriya siyasî de mercekî sereke ye di serkeftina 
pirosesa guhertinê ye. 

 ‘Hevpeymana Civakî vîna gelên 
herêmê temsîl dike’

Endama Kordînasyona Kongira Star Remziya Mihemed diyar kir ku Hevpeymana Civakî vîna gelên 
Bakur û Rojhilatê Sûriyê temsîl dike û got, Hevpeymana Civakî wê şoreşa 19’ê Tîrmehê bihêztir bike û 
vê şoreşê bi rengekî zêdetir ji cîhanê re bide nasîn.

FENER

Idrîs Henan

Serkeftin 
bi ramanên 

demokratîk re 
pêkan e

Dewleta Tirk a dagirker beriya 
dawiya sala 2023`an, carek din berê 
xwe da Rojava û gelek navendên 
hilberîna xwarin, çandinî û 
pîşesaziyê bombebaran kirin. Hemû 
cihên hatine armancgirtin xwedî tay-
betmendiyek aborî ne ku di heman 
demê de hedefgirtina wan, li dijî 
hemû gerdiş, zagonên navneteweyî 
û exlaqên şer e. Lê diyar e jî ku ar-
manca sereke ew e; binxistin û derb-
kirina aboriya sîstema Rêveberiya 
Xweser e. Ev jî yek ji armancên 
stratejîk ên dagirkeriya rejîma 
Erdogan û Bahçelî ye. Di bineya wê 
yekê de jî, ji navbirina civakbûyîna 
li dora Rêveberiya Xweser hati-
ye rêxistinkirin, tivîkirina xizanî, 
koçberkirin û pirsgirêk avakirin e. 
Ev jî dê were wê manê; têkbirina 
Rêveberiya Xweser ku nikaribe 
pêdiviyên civakê dabîn bike.
Gelek girîng e ku êriş di wê watê de 
bên pênasekirin ku cewherê sedema 
êrişan bê fêmkirin.
Diyare ev meyla matirsîdar li gel 
faşîst Erdogan û kabîneya wî bûye 
diyardeyek ji bo zêdekirina ne-
rehetiya civakparêz û zexteke ku 
ezmûna demokratîk a serkeftî ku bi 
Hevpeymana Civakî tacîdar bûye, ji 
nav bibe. Hevpeymana Civakî yek 
ji nîşaneyên serketina domadar a 
ezmûna Rêveberiya Xweser e ku bi 
beşdarbûna hemû pêkhateyên çandî 
û olî û etnîkî yên Bakur û Rojhilatê 
Sûriyê hatiye muhirkirin. Ji xwe 
hevpeyman, belgeyeke demokratîke 
îlhama xwe ji ramanên Rêber Abdu-
lah Ocalan digire.
Aliyekî din ê êrişan jî ew e ku 
derbeya artêşa Tirk li Çiyayên 
Kurdistanê xwariya, rêzik û mercên 
serkeftinê yên nû li ser rejîma faşîst 
da ferizkirin. Her wiha li qada Roj-
hilata Navîn hişyariyek belav kir ku; 
tu hêz nikarin bê vîna  Kurdan, weke 
sedsalên borî, tu projeyan zindî 
bikin. Yanê yek ji şertên ji nû ve 
dîzayînkirina vê herêmê jî ew e ku; 
rola Kurdan a pêşengiya demokratîk 
nikare bête paşguhkirin. Vê yekê jî 
kezeba faşîzmê birîn kir û ew tûşî 
koşeyek teng a têkçûnê kir. Yan jî 
mecbûr in, çi alî dibe bila bibe, bi 
îradeya civakî ya demokratîk re li 
hev bikin. Wisa ne be jî, aramî li 
herêmê bi van sîstemên netewperest 
ên faşîst re pêk nayê.
Bûyer û pêşketinên li herêmê, gurki-
rina şer û tundiyê, gefên her aliyekî, 
avakirina sîstema îzoleyê, nîşan dide 
ku rewşa li herêmê di sala 2024 ‘an 
de wê aliyan ber bi aloziyê ve bibe û 
rê li ber çareseriyên bi xwîn, wêranî 
û derketina tevahiya hêzan ji qada 
şer a Rojhilata Navîn veke. Dibe ku 
heya ev rewş qut û bir bibe, salek 
din jî bajo.
Berbelavbûna teretoriya şerê li 
herêmê û hedefgirtina rojane ya 
dehan sivîlan, diyar dike ku faşîzm û 
netewperestiya qirêj a bi serpereşti-
ya rejîma AKP – MHP li herêmê pêş 
dikeve, kîjan seqîfa teng de jiyan 
dikin û li ber kîjan keviya binketi-
na dîrokî ne. Lew re; ji bona ku ev 
ketin di zûtirîn dem de pêk were û 
bibe rastiyek serketina têkoşîna ge-
lan a azadî  û demokrasiyê, pêwîste 
civata li dora sifreya azadiyê ya 
Rêber Abdulah Ocalan mezintir bibe 
û azadiya wî jî bikeve gerantiyê. 
Ancax ev yek jî bi piştgiriya projeya 
demokratîk a ezmûna Rêveberiya 
Xweser, tevlîbûna nava refên 
têkoşîna azadiyê re pêkan be. Bi vî 
awayî jî îradeya li dora Hevpaymana 
Civakî kom bûye, dikare bi çandên 
xwe yên cuda  cuda re, êrişên li ser 
herêmê têk bibin û vîna gelan bira-
yardar be.

Navenda nûçeyan

Navenda nûçeyan

Nezha Yûsif Ehmed Hisên


